
Үстүбүздөгү жылдын 1-март күнү Кыр-
гыз Республикасынын Жогорку Кеңеши-
нин жыйынында депутат Дастан Жу-
мабеков “Манас” университети үлгүлүү 
жогорку окуу жай экенин айтты.

Жогорку 
Кеңеште “Манас” 
университетине 
карата мактоо 
сөздөр айтылды

Эбру – өнөрдөн дагы чоң нерсе. Ал 
аркылуу түстөрдүн ыргагы, сүрөтчүнүн 
сезимдери менен жаратылыштын 
өзгөчүлүгүн бириктирген бир композиция 
жаралат.

Суунун күчүн өзүнө 
багындырган 
сыйкырдуу Эбру

Төрага Нурланбек Шакиев Кыргыз-
Түрк “Манас” университетинин 

ишмердүүлүгү менен таанышты
Үстүбүздөгү жылдын 23-мартында Жогорку Кеңештин Төрагасы Нурланбек Шакиев Кыргыз-
Түрк “Манас” университетине келип, окуу жайдын ишмердүүлүгү менен таанышты. Төрага 

Нурланбек Шакиевди жана аны коштоп келген Жогорку Кеңештин депутаты Камила 
Талиева, Билим берүү жана илим министринин биринчи орун басары Уланбек Усеков, Бишкек 
шаарынын мэри Эмилбек Абдыкадыровду университеттин ректору Алпаслан Жейлан жана 

биринчи проректор Бактыгүл Каламбекова жылуу тосуп алды.

ТҮРКСОЙ эл аралык уюмунун башкы 
катчысы Султан Раев Кыргыз-Түрк 
“Манас” университетине келип, окуу 
жайдын ректору, профессор Алпаслан 
Жейлан менен жолукту. Жолугушууда 
башкы катчы Кыргыз-Түрк “Манас”...

КРнын Билим берүү жана илим 
министри Каныбек Иманалиев 
менен Кыргыз-Түрк «Манас» 
университетинин (КТМУ) ортосунда 
өз ара иш сапарлар болуп өттү...

ТҮРКСОЙдун башкы 
катчысы “Манаста”  

Билим берүү жана 
илим министри 
менен КТМУнун 
ортосундагы өз ара 
иш сапарлар

QS Дүйнөлүк университеттердин 
предметтер боюнча рейтинги 
жалпысынан 54 предметти камтыйт...

«Манас» 
университетинин 
QS Дүйнөлүк 
ийгилиги

Үстүбүздөгү жылдын 14-мартында Кы-
ргыз-Түрк “Манас” университетинде 
Түркия Республикасынын Кыргызстан-
дагы элчиси Ахмет Садык Догандын...

Элчи Түрк дүйнөсүнүн 
биримдигин 
чыңдоого чакырды

КЫРГЫЗ-ТYРК “МАНАС” УНИВЕРСИТЕТИНИН СТУДЕНТТИК ПРАКТИКАЛЫК ГЕЗИТИ  МАРТ‘23 / №89-САНЫ WWW.MANAS.EDU.KG

Төрага Нурланбек Шакиевди жана аны коштоп 
келген Жогорку Кеңештин депутаты Камила 
Талиева, Билим берүү жана илим министринин 
биринчи орун басары Уланбек Усеков, Бишкек 
шаарынын мэри Эмилбек Абдыкадыровду 
университеттин ректору Алпаслан Жейлан жана 
биринчи проректор Бактыгүл Каламбекова 
жылуу тосуп алды.

Жолугушуунун жүрүшүндө делегация өкүлдөрү 
окуу жайдын факультеттери, илимий-изилдөө 
жана өндүрүштүк лабораториялары, китепкана, 
теле жана радио студиялары, ветеринардык 

клиника жана студенттер үйүн кѳрүп, андагы 
техникалык база жана түзүлгѳн шарттар 
тууралуу маалымат алышты.

Кыргыз-Түрк “Манас” университетинин 
ректору, профессор Алпаслан Жейлан  Жогорку 
Кеңештин төрагасы Нурланбек Шакиев 
баштаган дегегация өкүлдөрүн университетте 
тосуп алуу сыймык экенин айтып, Түркия 
мамлекети башынан кечирип жаткан кыйын 
күндөрдө кол сунуп жардам көрсөткөн кыргыз 
элине, Президент С.Жапаровго, КРнын Жогорку 
Кеңешине жана эл өкүлдөрүнө бир туугандык 
колдоосу үчүн ыраазычылыгын билдирди.

“Сиздерди куттуу университетибизде көрүп 
отурганыбызга абдан кубанычтабыз. Кыргыз-
Түрк “Манас” университети бир гана билим 
берүү менен чектелбестен, жоопкерчиликтүү 
мекеме катары да коомго пайдалуу иштерди 
жасоого багытталган бир топ демилгелүү 
долбоорлордун үстүндө иштеп келе жатат.

Айта кетсек, бүгүнкү күнү айыл жерлерин 
кыдырып, окуу жайыбызды таанытуу менен 
бирге социалдык жактан жардам көрсөтүүнү 
да улантуудабыз. Ошондой эле айыл 
чарба багытындагы 70 гектардык жердин 
долбоору бар, ал боюнча Жогорку Кеңештин 
чечимин күтүп жатабыз. Мындан тышкары 
Кыргызстандын экономикасына салым кошо 
турган университеттин эң чоң проектилеринин 
бири - бул заманбап Технопарк түзүү боюнча 
даярдалган мыйзам долбоору. Учурда бул 
долбоор КРнын Билим берүү жана илим 
министрлигинде каралууда. Буюрса, жакында 
Жогорку Кеңешке келет деп ишенем жана 

урматтуу Президентибиздин жана сиздердин 
колдооңуздарды күтөбүз”, -деп айтып келип,

 “Биз ар дайым окуу жайыбыздын 
жетишкендиктери менен сыймыктанабыз. Айта 
кетсек, Кыргыз-Түрк “Манас” университети 
QS (Quacquarelli Symonds) версиясы боюнча 
дүйнөдөгү университеттердин рейтингинде 
эң мыкты 1422 университеттин ичинде 
801-орунга ээ болгон. Биз муну менен токтоп 
калбайбыз, келечекте факультеттердин жана 
студенттердин санын көбөйтүү менен 2024-
жылы дүйнөдөгү 500 университеттин катарына 
кирүүнү максат кылдык. Ошондой жакында эле 
Кыргыз-Түрк “Манас” университети 2023-жылы 
QS Дүйнөлүк рейтингине ылайык, заманбап 
тил боюнча билим берүүдө дүйнөдөгү эң 
мыкты университеттердин бири болуп 
аныкталып, предмет боюнча QS Дүйнөлүк 
университеттердин рейтингинде 301-340 
орунду ээледи. Ал эми Борбор Азия боюнча 
13-орунда экенбиз, келечектеги максатыбыз 
1-орунга чыгуу болуп эсептелет. Университетте 
тилди үйрөтүп окутууда, айрыкча кыргыз тилин 
окутууга чоң маани берилип келет”, -деди 
ректор.

Андан кийин университеттин биринчи 
проректору, э.и.к Бактыгүл Каламбекова 
Жогорку Кеңештин Тѳрагасы баштаган 
делегация ѳкүлдѳрүн атайын кѳңүл буруп 
университеттин ишмердүүлүгү менен 
таанышууга келгенин абдан кубануу менен 
кабыл алганын билдирди:

“Кыргыз-Түрк “Манас” университети Түркия 
менен болгон достуктун жана кызматташтыктын 
алтын кѳпүрѳсү болуп келе жатат. Ѳзүңүздѳр 
кѳргѳндѳй бүгүнкү күндѳ “Манас” университети 
Кыргызстанда эле эмес, эл аралык рейтингде 
дүйнѳдѳгү эң алдыңкы университеттердин 
катарына кирип, биз сыймыктанган билим 
берүүнүн ири кадыр-барктуу борборуна 
айланды. Университеттин дагы алдыда жасай 
турган иштери абдан кѳп, окуу жайыбыз кыргыз 
жана түрк мамилелери эле эмес, жалпы Түрк 
дүйнѳсүнүн ѳсүп-ѳнүгүшүнѳ олуттуу салымын 
кошо беришине жана бул багытта Нурланбек 

Тургунбекович бизге колдоо көрсөтөѳрүнө 
терең ишенебиз”, -деди.

Окутуучулар жамааты жана студенттери менен 
өткөрүлгөн жолугушууда Төрага Нурланбек 
Шакиев кыргыз-түрк кызматташтыгына көпүрө 
болгон окуу жайдын ишмердүүлүгүнө жогору 
баасын берди.

“Университеттеги заманбап материалдык-
техникалык база жана студенттер үчүн 
түзүлгөн шарттар Кыргызстандагы алдыңкы 
билим берүү мекемеси экенин айгинелеп 
турат. Айрыкча, “Манас” илим менен таржыйба 
айкалыштырып жүргүзүлгөн окуу ыкмасы жана 
коррупциялык көрүнүштөрдүн жоктугу менен 
өзгөчөлөнүп келет”, – деди.

Муну менен катар билим берүү жаатындагы 
маселелерге токтолгон Төрага: “Биздин 
келечегибиз билимге гана байланган. Аталган 
тармак аксап турса, өлкөнү өнүктүрүү мүмкүн 
эмес. Андыктан, билим берүүгө көрсөтүлгөн 

колдоо, келечекке жасалган инвестиция 
экенин эске алып, комплекстүү реформаларды 
ишке ашырышыбыз кажет. Бул жааттан алганда 
“Манас” университети көпчүлүк окуу жайлар 
үчүн үлгү”, – деп кошумчалады.

Жыйын суроо-жооп иретинде уланып, 
окутуучулар жана студенттер тарабынан 
бир катар сунуш-пикирлер айтылды. Анын 
ичинен окуу жайга мамлекеттик макам 
ыйгаруу, дипломдордун жана илимий 
даражалардын Кыргызстан менен Түркияда 
бирдей таанылышын камсыздоо, өлкө боюнча 
студенттер үчүн социалдык жеңилдиктерди 
берүү маселеси көтөрүлдү.

Төрага Нурланбек Шакиев айтылган бардык 
маселе эске алынып, тиешелүү мекемелер 
менен бирге керектүү иштер жүргүзүлөрүн 
белгиледи.

Төрага Нурланбек Шакиев Кыргыз-
Түрк “Манас” университетинин 
ишмердүүлүгү менен таанышты

Үстүбүздөгү жылдын 
23-мартында Жогорку 
Кеңештин Төрагасы Нурланбек 
Шакиев Кыргыз-Түрк “Манас” 
университетине келип, окуу 
жайдын ишмердүүлүгү менен 
таанышты.

МАНАС ГЕЗИТИ / МАРТ‘23 / №89-САНЫ МАНАС ГЕЗИТИ / МАРТ‘23 / №89-САНЫ

Гуманитардык факультет тилди окутууда өзгөчө маанилүү ролду ойнойт. Антке-
ни бул факультетте Түркология, Филология жана Синхрондук котормо сыяктуу 
тилдерди окутуу бөлүмдөрү бар. Окутуучулардын бардыгы өз тармагындагы 
белгилүү илимпоздор болуп саналышат. Алар университетте студенттерге са-
паттуу билим берүү менен бирге ар кандай илимий изилдөөлөрдү дагы жүр-
гүзүп келишет. Гуманитардык факультетте жыл сайын көптөгөн улуттук жана эл 
аралык конгресстер, панелдер жана семинарлар сыяктуу илимий жыйындар 
өткөрүлүп келет.

Университеттин тил бөлүмдөрү илимий изилдөө иштерин активдүү жүргүзүп 
келишет. Бул бөлүмдөрдөгү окумуштуулардын илимий изилдөөлөрү жана дол-
боорлору илимий дүйнөгө улуттук жана эл аралык деңгээлде салым кошкон. 
Авторлордун илимий изилдөөлөрү дүйнөнүн алдыңкы илимий басылмаларын-
да жана журналдарында жарыяланган. Кыргыз-Түрк «Манас» университетинин 
котормо бөлүмүнүн кызматкерлери тарабынан Кыргызстандын «Манас», «Эр 
Төштүк» сыяктуу атактуу көптөгөн эпостору башка тилдерге которулган. Мын-
дан тышкары бөлүм тарабынан илимий дүйнөгө пайда алып келе турган сөздүк 
китептери дагы жарык көргөн.

Бүгүнкү күнгө чейин окумуштуулар жана философтор тилге эчак эле аныкта-
ма беришкени менен тилдин адам жашоосундагы жана коомдогу ордун толук 
сүрөттөп берүү мүмкүн эмес. Тил туруктуу өнүгүүнүн стратегиялык фактору ката-
ры кызмат кылат. Азыркы дүйнөдө тил маданияттар аралык байланышты гана 
камсыз кылбастан, билим берүүнүн сапатына да таасир тийгизүүчү күчкө дагы 
ээ. Кыргыз эл жазуучусу Чыңгыз Айтматов айткандай “Элдин түбөлүктүүлүгү - 
анын тилинде”. Ар бирибиз өз тилибизди сүйүп, баалап жана коргоп гана тим 
болбостон, тилибизди туура колдоно билишибиз дагы керек. Ошол эле учурда 
өзүбүздү өнүктүрүп, башка тилдерди да үйрөнүшүбүз зарыл.

Азыркы ааламдашкан дүйнөдө заманбап тилди билүү менен ар тараптуу талдоо 
жөндөмдөрүн айкалыштыруу маанилүү фактор болуп саналат. Анткени заман-
бап тилдерди билген бүтүрүүчүлөр ар кайсы тармакта дайыма суроо-талапка ээ 
болот.

Кыргыз-Түрк “Манас” университети кеңири мүмкүнчүлүктөрү менен акысыз 
жана сапаттуу билим берген абройлуу жогорку окуу жайы жана анын акаде-
миялык ийгилиги Quacquarelli Symonds жана Times Higher Education сыяктуу 
көз-карандысыз эл аралык уюмдардын тизмесине кирүүсү менен далилденген. 
«Манас» университети 2023-жылы QS рейтингинде дүйнөдө 801-орунду, ал эми 
Түркиядагы университеттер арасында 7-орунду ээлеген.

Кыргыз-Түрк “Манас” университети тил үйрөтүүгө чоң маани берип, котормо-
чулар, англисче жана орусча сүйлөшүү сыяктуу түрдүү студенттик клубдар ме-
нен студенттердин үзгүлтүксүз жана инсандык өнүгүүсүнө жол ачып келет. Уни-
верситетте негизги окутуу түрк жана кыргыз тилдеринде жүргүзүлөт. Мындан 
тышкары, англис, орус, кытай жана башка тилдерде дагы билим берген про-
граммалар бар. Кыргыз-Түрк “Манас” университети чет тилин окутууда өзүнүн 
инновациялык жана оригиналдуу ыкмалары менен ийгиликтерге жетишип ке-
лет.

Министр университеттин Шейит Эрен Бүлбүл атындагы Ден соолук 
борбору, COVID-19 диагностика борбору жана “Медиаманас” менен 
таанышып чыкты.

Жолугушууда университеттин ректору, профессор Алпаслан Жейлан 
жана биринчи проректор Бактыгүл Каламбекова Кыргыз Республи-
касынын Саламаттыкты сактоо министри Гүлнара Баатыровага окуу 
жай тууралуу маалымат берип, университеттин материалдык-техни-
калык базасы менен тааныштырды.

Министр “Манас” университети тууралуу жакшы пикирлерди укка-
нын жана университетте билим алууга бардык шарттар жана мүм-
күнчүлүктѳрдүн бар экенин ѳз кѳзү менен кѳрүп абдан таасирлен-
генин жашырган жок. Ал 2022-жылдын октябрь айында Стамбулда 
Түрк медицинасынын 8-дүйнѳлүк конгрессине катышып, Түркиянын 
президенти Режеп Эрдогандын колунан сыйлык алганын сыймыкта-
нуу менен айтты.

«Манас» университе-
тинин QS Дүйнөлүк 
ийгилиги

Саламаттык сактоо 
министри Ден соолук 
борбору менен 
таанышты

QS Дүйнөлүк университеттердин предметтер боюнча рейтинги 
жалпысынан 54 предметти камтыйт. Бул рейтингдин негизги 
максаты - абитуриенттерге тандап алган дисциплиналары 
боюнча дүйнөнүн эң мыкты окуу жайларын аныктоого жардам 
берүү болуп саналат. Кыргыз-Түрк “Манас” университети 2023-
жылы QS Дүйнөлүк рейтингине ылайык, заманбап тил боюнча 
билим берүүдө дүйнөдөгү эң мыкты университеттердин бири 
болуп аныкталган. Университет предмет боюнча QS Дүйнөлүк 
университеттердин рейтингинде 301-340 орунду ээлеген.

Үстүбүздөгү жылдын 2-мартында Кыргыз 
Республикасынын Саламаттыкты сактоо 
министри Гүлнара Баатырова Кыргыз-Түрк 
«Манас» университетине иш сапары менен келип, 
окуу жайдын жетекчилери менен жолукту.

Ошондой эле Түркия билим берүү тармагындагы тажрыйбасын Кыр-
гызстан менен Кыргыз-Түрк “Манас” университети аркылуу бѳлүшүп 
жатканына абдан кубанганын айтып, Саламаттыкты сактоо министр-
лиги катары биргелешкен долбоорлорду ишке ашырууга кызыкдар 
жана ар татаптуу жардам берүүгѳ да даяр экендигин билдирди.

Ректор Алпаслан Жейлан Кыргыз-Түрк “Манас” университети дүй-
нѳлүк мыкты университеттердин рейтингинде алдыңкы 1000 орунга 
киргенин жана университеттин келечектеги максаты алдыңкы 500 
университеттин катарына кирүү менен Кыргызстандын эл аралык 
рейтингде таанылышына салым кошуу экенин айтты.

Ошондой эле профессор Жейлан пандемия учурунда 15 миң киши-
ге кызмат кѳрсѳтѳ алган Шейит Эрен Бүлбүл атындагы ден соолук 
борбору ачылганын жана эл аралык стандартка жооп берген ѳзүнүн 
клиникасы бар медициналык факультеттин ачылышы ишке ашка-
нын баса белгилеп айтты.

Эске салсак, пандемия мезгилинде КРнын Саламаттыкты сактоо ми-
нистрлиги университеттин “Медиаманас” борбору менен биргеле-
шип, элге так маалымат берүүчү программа жана телесабактарды 
даярдаган.

Биринчи иш сапар

2-март күнү Кыргыз Республикасынын Билим берүү жана илим 
министри Каныбек Иманалиев, Кыргыз-Түрк “Манас” университеттин 
ректору, профессор Алпаслан Жейлан менен жолукту.

Жолугушууда министр өлкөбүздүн өнүгүшүнө зор салым кошуп келе 
жаткан “Манас” университетине келгенине кубанычта экендигин 
билдирди. Ошондой эле министрлик 27-мартта “Ректорлор форумун” 
өткөрөрүн, “Манас” университети бул форумда башка жогорку окуу 
жайларына үлгү болгон университет катары көрсөтүлөрүн айтып өттү. 
Аталган форумда Каныбек Иманалиев, окуу жайыбыздын ректорунан 
бир университеттин өнүгүүсү үчүн жасала турчу иш аракеттер, эл 
аралык ишмердүүлүктөр туурасында ой бөлүшүүсүн суранды.

Университеттин ийгилиги түздөн-түз ректордон көз каранды экенин 
айткан министр, ректор проф. докт. Алпаслан Жейландын чоң 
ийгилиги жана зор тажрыйбасынан пайдаланууну кааларын баса 
белгиледи.

Ал эми университеттин ректору, профессор Алпаслан Жейлан алгач 
Кыргыз Республикасынын Билим берүү жана илим министри болуп 
жакында гана дайындалган Каныбек Иманалиевди жаңы кызматы 
менен куттуктап, ишине ийгиликтерди каалады. Ошондой эле 
университет менен министрликтин ортосундагы кызматташтыктын 
мындан ары да күчтөнүшүнө, маанилүү долбоорлордун ишке 
ашышына ынтызар экендигин билдирди.

Жолушуу, Кыргызстанда белгилене турган 3-март желек күнүнө 
карата ректор проф. докт. Жейландын министр Иманалиев менен 
биргеликте студенттерге Кыргызстан жана Түркиянын желектерин 
таратуусу менен аяктады.

Экинчи иш сапар

Ал эми 9-март күнү Кыргыз-Түрк “Манас” университетинин ректору, 
профессор Алпаслан Жейлан жана биринчи проректор, э.и.к 
Бактыгүл Каламбекова, Кыргыз Республикасынын Билим берүү жана 
илим министрлигине иш сапары менен барышты.

К. Иманалиев КТМУнун биринчи проректорлук кызматына 
дайындалган Б.Каламбекованы жаңы жумуш орду менен куттуктап, 
окуу жайдын иштерине ар дайым колдоо кѳрсѳтѳѳрүн белгиледи. 
Аны менен катар “Манас” университетинин Кыргызстандагы 
жогорку билим берүү менен катар орто билим берүүнүн сапатын 
жогорулатууга кошкон салымынын чондугун, ѳлкѳнү эл аралык 
деңгээлге алып чыгууда ордунун маанилүлүгүн кошумчалады. 

Иш боюнча сүйлөшүүлөрдүн жүрүшүндө министр окуучулардын 
билимин өлчөгөн Жалпы Республикалык тестирлөөнү (ЖРТ) жетишсиз 
деп эсептээрин айтып, “Манас” университети  буга окутуучулук курам 

жана өткөрүлүүчү жай жагынан колдоо көрсөтсө кубанычта болорун 
билдирдирди. Ошондой эле министрликтин кыска мөөнөттүү 
максаттарынын арасында 7-класстан тарта билим бере турган IT 
академиясын түзүү жана Айдеркен шаарында «Маариф» фондунун 
өкүлчүлүгүн ачууга колдоо көрсөтүү экендигин айтты.

Министр Иманалиевдин абдан ийгиликтүү иштерге жетишээрине 
толук ишенерин белгилеген ректор проф. докт. Жейлан, университет 
бул маселелерде ар дайым колдоого даяр экендигин билдирди. 
Жакында Түркияга барып, Камкорчулар кеңешинин төрагасы проф. 
докт. Фахреттин Алтун менен жолугушарын, министр Иманалиевдин 
“Манас” университетинен күткөн колдоосун жана саламын Алтунга 
жеткире тургандыгын айтты. Аны менен катар, “Манастын” 
докторантурасын бүтүргөн студенттердин дипломдорунун 
Кыргызстан ВАК тарабынан кабыл алынуусуна мыйзамдык 
чараларды көрүүнү суранды. “Манас” технопаркынын тез арада 
ишке киришинен үмүттөнүшөрүн айткан проф. докт. Жейлан, бул 
Кыргызстанда ишкерликти өнүктүрүү жана экономиканы мындан 
ары чыңдоо үчүн чоң мааниге ээ экендигин баса белгиледи.  Ал эми 
Министр Иманалиев булар боюнча керектүү иш-чаралар тез арада 
жүргүзүлүп, Манас университетине жол толугу менен ачылаарын 
убада кылды.

Билим берүү жана илим министри 
менен КТМУнун ортосундагы өз ара 
иш сапарлар
КРнын Билим берүү жана илим министри 
Каныбек Иманалиев менен Кыргыз-Түрк 
«Манас» университетинин (КТМУ) ортосунда 
өз ара иш сапарлар болуп өттү. 2023-жылдын 
2-мартында Каныбек Иманалиев КТМУга 
келсе, ошол эле жылдын 9-мартында КТМУнун 
ректораты министр менен жолугушту.

Орто Азия изилдөө борборунун (ORASAM) даярдаган залында болуп 
өткөн иш-чара шейиттерди эскерүү жана мамлекеттик гимндерди 
аткаруу менен башталды.

2023-жылдын 17-мартында президенттик аппараттын жыйындар 
залында өткөрүлгөн Борбордук Азия изилдөө борбору (ORASAM) 
тарабынан даярдалган программа шейиттерди эскерүү жана улуттук 
гимндерди ырдоо менен башталды.

Түркия Республикасынын Президентинин коомчулук менен байланыш 
бөлүмү тарабынан даярдалган Чанаккале жеңишинин кыска метраждуу 
тасмалары көрсөтүлгөндөн кийин протоколдук баяндамаларга орун 
берилди. 

“Чанаккале – түркизмдин кайра жаралышы”

Ректор проф., докт. Алпаслан  Жейлан бүгүнкү күндө да түрк элдерин 
жашаган аймактарынан сүрүп чыгарууга аракеттер болуп жатканын, 
бирок бул ойлор ишке ашпай турганын белгиледи.

“Чанаккале түркизмдин кайра жаралуусу болду. Бул согушта түрк эли 
чыйрала күрөшүп, Босфордун бекем чеп экенин бүткүл дүйнөгө көрсөттү. 
Чанаккале жеңиши менен аяктаган согуш – улуттун өзүн-өзү сыйлоо 
сезимин калыбына келтирүү үчүн болгон согуш. Ал муну менен катар 
революциялык согушка да жол ачты”, - деп проф., докт. А. Жейлан Гази 
Мустафа Кемал Ататүрк баштаган бул согуштун эзилген эге эркиндик 
алып келген натыйжаларына токтолду. 

Мындан тышкары проф., докт. А. Жейлан: “Биз түрк элинин көз 
карандысыздыгы жана мекени үчүн курман болгон, эзилген элдерге 
эркиндик алып келген баатыр шейиттерибизге таазим этебиз. Аларды 
ырайым, урмат жана ыраазычылык менен эскеребиз. Мындан ары түрк 
элинде тынчтык болуп, согуш болбошун Алла Тааладан тиленебиз”, - 
деди.

Иш-чарада ORASAM башчысы проф., докт. Насух Услу “Чанаккале 
жеңишинин мааниси жана маанилүүлүгү” деген темада баяндама 
жасады.  

“Чанаккале согушу Түрк-Европа жана мусулман-христиан тарыхый 
атаандаштыгынын контекстинде каралышы керек. Чанаккале 
согушу Европа мамлекеттеринин түрк агымына эң олуттуу сокку 
уруу аракеттеринин контекстинде болуп өткөн. Өздөрүн түрк жана 
мусулмандарга каршы калыптандырган Европа мамлекеттери 
жоготууларын артка кайтаруу үчүн согушса, ал эми түрктөр өздөрүн 

Ректораттагы жыйынга Кыргыз Республикасынын 
Билим берүү жана илим министри Каныбек Иманалиев 
жана анын орун басары Расул Авазбек уулу катышты. 
Анда сөз сүйлөгөн мнистр Иманалиев менен 
университеттин ректору Алпаслан Жейлан профессор 
Асылбек Кулмырзаевге кѳп жылдык үзүрлүү эмгеги үчүн 
ыраазычылык айтып, “Манас” университетинин төш 
белгисин тапшырышты.

Өз кезегинде жаңы биринчи проректор Бактыгүл 
Каламбекова кыргыз эли ишенип, колдогон “Манас” 
университетинде жооопкерчиликтүү милдетти аркалай 
тургандыгы үчүн сыймыктанарын билдирди. Аны менен 
катар чоң ийгиликтерди жараткан окуу жайдын алдыдагы 
ишмердүүлүгүндө өз тажрыйбалары менен бөлүшүүгө 
даяр экендигин кошумчалады.

Жаңы биринчи проректор 
дайындалды

“Манаста” “18-Март Чанаккале 
Жеңиш күнү” белгиленди

Үстүбүздѳгү жылдын 2-мартында Кыргыз-
Түрк “Манас” университетинде биринчи 
проректорлук кызматын аткарып келген 
профессор Асылбек Кулмырзаев кызматын 
ѳткѳрүп берди. Жаңы биринчи проректорлук 
кызматка белгилүү дипломат Бактыгүл 
Каламбекова дайындалды.

Кыргыз-Түрк “Манас” университетинде “18-март 
Чанаккале жеңүүчүлөрүн жана шейиттерин эскерүү күнү” 
аттуу программа болуп өттү.

коргоо үчүн жанын аябай күрөшкө чыгышкан. Ошондуктан, Чанаккале 
салгылашуулары түрктөр өздүгүн жана намысын жоготпоо үчүн бардык 
күч-аракетин жумшаган согуш болгон”, - деди проф., докт. Насух Услу.

Мындан тышкары проф., докт. Н. Услу буларга токтолду: “Эгерде боштондук 
согушу Биринчи дүйнөлүк согуштан кийин Антанта союзуна кирген 
мамлекеттери таңуулаган грек оккупациясын жана Севр келишимин 
бөгөт коюу үчүн жүргүзүлгөн. Ушундай тарыхый учурдун таасиринен 
түрк мамлекети оор кыйынчылыктарга карабастан, бүгүнкү күнгө чейин 
өздүгүн, болмушун сактап келгени  - бул Чанаккаледеги каармандык 
натыйжасы. Чанаккаледеги күрөш түрк иденттүүлүгүн бекемдөөдө чоң 
роль ойнойт. “Душман Чанаккаледен ары өтө албайт!” урааны да жөн 
жерден айтылбаган. Бул ураанда коркунучтарга жана кыйынчылыктарга 
каршы туруу руху түрк элдеринин бир жакадан баш, бир жеңден кол 
чыгарган биримдигинин негизи болуп саналат”.

“Чанаккале согушу - маанилүү Жеңиш!”

“Чанаккале согушу түрктөрдү жок кылуу аракетинин алкагында согушка 
катышкан австралиялыктардын жана жаңы зеландиялыктардын 
көз карашы менен иденттүүлүгүн аныктоо процессинин бир бөлүгү 
болгон. Империалисттик күчтүү мамлекеттер тобунун бир бөлүгү эмес, 
экинчи сорттогу мамлекет катары көрүнгөн Осмон Империясынын 
Чанаккале согушунда союздаш державалардын заманбап согуш 
күчүн жеңүүсү маанилүү аскердик жеңиш. Согушка чейинки мезгилде 
болгон экономикалык, аскердик жана саясий толкундоолордон улам 
ири батыш мамлекеттеринин жарым колониясына айланган Осмон 
империясы жетишкен бул жеңиш кийинки мезгилде түрк элинин Батыш 
державаларына каршы эр жүрөктүк көрсөтүүсүндө чоң роль ойногон. 
Жеңиш түрктөрдүн улуттук сезимин бийиктетип,  түрк эли дүйнөлүк 
аренада таасир эте ала турган кубаттуу элдердин катарына кирерин 
көрсөттү. Экинчи жагынан, биринчи дүйнөлүк согушта, империалисттик 
кызыкчылыктар согушунда империалисттик мамлекеттерге жасалган 
бул төңкөрүш алардын гегемониясын жана улуттук сыймыгын бузуп, 
колониялык элдердин көзкарандысыздык үчүн келечектеги күрөшү 
үчүн үмүттүү үлгү болду. Чанаккале согушу менен европалыктардын 
түрктөрдү Европадан жана жакынкы аймактардан кууп чыгуу жана тарых 
сересинен жок кылуу пландары да олуттуу сокку урду, түрктөр оңой 
менен жеңилип бербеген элдер болуп таанылды. Чанаккаледеги жеңиш 
менен декоммунизацияланган боштондук согушунун руху бул пикирди 
бекемдеп, түрктөрдүн көз карандысыз мамлекеттер жана элдер арасында 
олуттуу орун алышын камсыз кылды”, - деп сөзүн аяктады.

Программадан кийин ректорат Программанын катышуучуларына 
жана студенттерге турмуш-тиричиликти тейлөө бөлүмүндө Чанаккале 
менюсунан турган түшкү тамакты сунуштады.

КАБАР: МЕДИАМАНАС / ФОТО: МЕДИАМАНАС
КОТОРГОН: ЭРЛАН БЕКТЕН УУЛУ

2023-жылдын 1-мартында КТМУга болгон иш сапарынын алкагында 
ТҮРКСОЙдун башкы катчысы С. Раев университет тууралуу жакындан 
маалымат алды. 

Жолугушууда башкы катчы Кыргыз-Түрк “Манас” университетинин 
Кыргызстандын билим берүү тармагындагы ордун жана Түрк 
дүйнөсүнүн маданий карым-катнашын өркүндөтүү, өнүктүрүү, ошондой 
эле аны дүйнөгө таанытууда кошкон салымын баса белгилеп, ТҮРКСОЙ 
эл аралык уюму “Манас” университети менен кызматташууга ар дайым 
кубанычта экенин билдирди.

Университеттин ректору, профессор Алпаслан Жейлан Султан Раевдин 
ТҮРКСОЙдун башкы катчылык кызматына келгенденден берки алгачкы 
иш сапарын “Манас” университетинен баштаганын баса белгилеп, 
университетке көрсөткөн колдоосу үчүн ыраазычылык билдирди.

С. Раев 2022-жылдын 31-мартында ТҮРКСОЙдун Туруктуу кеңешинин 
кезексиз жыйынында Туруктуу кеңештин мүчөлөрүнүн бир добуштан 
алган чечими менен ТҮРКСОЙдун башкы катчысы болуп дайындалган. 

Эске салсак, С. Раев 1984-жылы Ж.Баласагын атындагы Кыргыз 
мамлекеттик улуттук университетинин журналистика факультетин 
бүтүргөн. Ал республикалык гезиттерде башкы редактор, КР Маданият 
министринин орун басары, ЮНЕСКОнун улуттук комиссиясынын 
төрагасы, Кыргыз Республикасынын Президентинин кеңешчиси, 
Кыргыз Республикасынын Маданият жана маалымат министри сыяктуу 
маанилүү кызматтарды аркалаган. ТҮРКСОЙдун башкы катчысы 
кызматына чейин Түрк мамлекеттери уюмунун башкы катчысынын 
орун басары болуп иштеген.

ТҮРКСОЙдун кыскача тарыхы

Түрк дүйнөсүндө түзүлгөн алгачкы кызматташтык уюму болгон эл аралык 
Түрк маданияты уюму ТҮРКСОЙ 1993-жылы Азербайжан, Казакстан, 
Кыргызстан, Өзбекстан, Түркмөнстан жана Түркия Республикасынын 
маданият министрлери кол койгон келишимдин негизинде түзүлгөн.

ТҮРКСОЙдун башкы катчысы 
КТМУга иш сапары менен келди

Эл аралык Түрк маданияты уюмунун (ТҮРКСОЙ) 
башкы катчысы Султан Раев Кыргыз-Түрк “Манас” 
университетине иш сапары менен келип, окуу жайдын 
ректору, профессор Алпаслан Жейлан менен жолукту.

Студенттерди санарип доорго ылайык тарбиялап жаткан 
“Манас”

Жарнама жана PR тармагында билим алып жаткан студенттердин 
тажрыйбаларын  арттыруу максатында түзүлгөн “Жоогазын” фестивалы 
эки күнгө созулду. Алгачкы күнү Кыргыз-Түрк “Манас” университетинде 
уюштурулуп, ачылышы болду. Иш-чаранын ачылышында сөз алган 
коммуникация факультетинин проректору жана декандын орун басары 
профессор доктор Мехмет Сезаи Түрк: “Биз тынымсыз жаңыланып, өнүгүп 
жаткан доордо жашап жатабыз. Азыркы күндө маалымат, технологияны 
колдонуу жана ошондой эле студенттерден талап кылынган 
компетенциялар да күндөн-күнгө өзгөрүүдө. Азыр баары санарипке 
айланып, биз болсок санарип жарандарга, санарип студенттерге 
айландык. Бул жагдай бизден өзгөрүүлөргө көнүшүбүздү талап кылат. 
Башка айтканда, замандын талабына ылайык иш кылуубуз керектелет. 
Антпесе, жаңы доордун тенденцияларына туруштук бере албагандар 
келечекте маанилүү кызматтарды ээлей алышпайт. Ошондуктан 
биз дайыма студенттерибиздин окуу программаларын, колдоно 
турчу жабдууларды талкуулап турабыз жана жаңы программаларды 
иштеп чыгууга аракет жасайбыз. Ошондой эле университетибизде 
конференцияларды, панелдерди уюштуруп келебиз, мындан ары да 
уланат. Заман эмне талап кылса, биз ошого жараша студенттерибизди 
даярдайбыз. Жыл сайын өткөрүлүп келген “Жоогазын” фестивалы 
коммуникация факультетинин студунттеринин тажрыйба топтоосуна 
жана тажрыйба алмашуусуна чоң салымын кошууда”,-деди.

Фестивалдын алкагында студетнттнр тарабынан жалпы 50 доклад 
сунулду. Иш-чаранын аягында илимий докладдарын тартуулаган 
жалпы студенттерге сертификаттар тапшырылды. Катышуучуларга окуу 
жайдын “Медиаманас” студиясына экскурсия жүргүзүлдү. Ачылышта ТРТ 
Аваз тарабынан тартылган “Кызым үчүн”  аталышындагы документалдуу 
тасма көрсөтүлдү.

Фестивалдын экинчи күнү 17-мартта Жусуп Баласагын атындагы Кыргыз 
улуттук университетинде (КНУ) улантылды. Иш-чарада жарнама жана 
PR боюнча кейстик изилдөөлөр (белгилүү бир тармактык теманын 
багытында чечимдерди кабыл алуу), дебаттар өткөрүлдү. Жыйынтыгында 
катышуучулардын көргөзгөн илимий эмгектери жана тажрыйбалары 
окутуучулар тарабынан бааланып, дипломдор, ошондой эле атайын 
жана акчалай сыйлыктар ыйгарылды.  Университетибиздин студенттери 
байгелүү орундарга ээ болуп, жемиштүү кайтышты. Жеңишке жеткен 
студенттер:

-Алия Нурадилова, Самара Тынымсеитова I даражыдагы диплом 
(илимий докладдын аталышы-“Санариптик коммуникациядагы жасалма 
интеллект: Chat Bot” мисалында).

-Алтынай Нурдинова, Мехрафруз Набиева II даражадагы диплом 
(илимий докладдын аталышы-“Санариптик доор: маалымат берүүдөгү 
өзгөрүүлөр”).

-Амангүл Ашырбаева, Сезим Кызайбекова I даражадагы диплом (илимий 
докладдын темасы-“Бийлик лидеринин социалдык тармакты колдонуусу 
Кыргыз Республикасынын президентинин мисалында”).

-Бейданур Кулак II даражадагы диплом (илимий докладдын аталышы-
“Эффективдүү корпоративдик коммуникация катары санариптик медиа: 
«Манас» университетинин мисалында”).

-Бермет Иманалиева, Рахат Канатбекова III даражадагы диплом 
(илимий докладдын темасы “ Брендди алдыга жылдырууда медиа 
колдонуучуларынын ролу: Кыргызстандын мисалында”).

-Кейстик изилөө боюнча жарышта университетибиздин коомчулук 
менен байланыш жана жарнама реклама бөлүмүнүн 3-курсунун 
студенттери I даражадагы диплом, 30 миң сом акчалай сыйлык.

-«Дебат» номинациясында Коомчулук менен байланыш жана жарнама 
бөлүмүнүн 2-курсунун студенттери баш байгеге, кубоктун ээси болушту.

Кыргыз-Түрк “Манас” университети (КТМУ), Жусуп Баласагын атындагы 
Кыргыз улуттук университети (КНУ), Борис Ельцин атындагы Кыргыз-
Россия словян университети (КРСУ), Ош мамлекеттик университети 
(ОшМУ), Алтай мамлекеттик университетинин колледжи (АлтГУ), 
Л.Н.Гумилев атындагы Евразия улуттук университети (Л.Н.Гумилев 
атнындагы ЕУУ), М.Ф.Решетнев атындагы Сибирь мамлекеттик илим 
жана технология университети (СибМУ) катышкан эл аралык “Жоогазын” 
фестивалы ыр-бий коштогон майрамдык маанай менен аяктады. Эске 
салсак, бул фестивал 2017-жылы түзүлүлүп, Кыргыз улуттук университети 
тарабынан жыл сайын уюштурулуп келет.

Журналистика факультетинин студенти илимий 
конференцияда I-орунду ээледи

Кыргыз-Түрк «Манас» университетинин (КТМУ) коммуникация 
факультетинин журналистика факультетинин 4-курсунун студенти 
Нурмухаммад кызы Гүлдана «Жашыл туруктуу өнүгүү жаштардын көзү 
менен» аттуу ЖОЖдор аралык конференцияда I орунду ээледи.

Аталган студенттердин илимий-практикалык конференциясын туруктуу 
өнүгүүнүн жашыл чөйрөсүндөгү көйгөйлөрдү чечүүдө студенттердин 
илимий кызыкчылыктарын илгерилетүү максатында 2023-жылдын 
3-мартында   Кыргыз эл аралык университети өткөргөн. 

Кошумчалай кетсек, конференцияга жалпысынан Кыргызстандын 
университеттеринен 163 студент катышкан. Иш-чарада туруктуу 
өнүгүүнүн жана экологиялык укуктун статусу, заманбап коом: 
экологиялык көйгөйлөр, практикалык маселелерди чечүү үчүн 
заманбап технологияларды колдонуу, туруктуу өнүгүү философиясы 
жана социалдык экология, туруктуу жашыл өнүгүүнүн тенденциялары: 
аймактык жана өлкөлүк мамилелер, Кыргызстандын экономикасы: 
заманбап шарттарда туруктуу өнүгүү курсу, туруктуу экологиялык 
өнүктүрүү, азыркы жаштардын эколингвистика маселелери, эл аралык 
мамилелердеги экологиялык аспектилер аттуу темалар каралган. 

Коференциянын катышуучуларына 1,2,3-даражадагы дипломдор жана 
атайын сыйлыктар тапшырылган.

“Жоогазындан” жемиштүү 
кайтышты
16-мартта Кыргыз-Түрк “Манас” университетинде 
биринчи жолу “Өзгөрүп жаткан дүйнөдөгү санариптик 
коммуникациялардын трансформацияланышы” 
аталышындагы эл аралык “Жоогазын” фестивалы 
болуп өттү. Буга чейин аталган иш-чарага 
Кыргызстандагы университеттер гана катышып 
келсе, бул жылы Казакстан жана Россиядан да 
студенттер онлайн түрүндө кошулуп, өздөрүнүн 
илимий докладдарын тартуулашты.

КАБАР: МЕДИАМАНАС / ФОТО: МЕДИАМАНАС
КОТОРГОН: ЭРЛАН БЕКТЕН УУЛУ

КАБАР: МЕДИАМАНАС / ФОТО: 
МЕДИАМАНАС

КОТОРГОН: ЭРЛАН БЕКТЕН УУЛУ

Андан кийин Түндүк Кипр Түрк Республикасы; Россия Федерациясынын 
алкагындагы Татарстан, Башкыртстан, Алтай, Саха, Тува жана Хакас 
Республикасы жана Молдованын Гагауз Йери ТҮРКСОЙго байкоочу 
мүчө катары кошулган. ТҮРКСОЙ түзүлгөн күндөн бери түрк элдеринин 
биримдигин, бир туугандыгын чыңдоо, орток түрк маданиятын келечек 
муундарга өткөрүп берүү жана дүйнөгө таанытуу багытында иш алып 
барууда.

Түрк дүйнөсүндөгү жана глобалдык масштабдагы маданият-искусство 
тармагында туруктуу карым-катнашын камсыздаган ТҮРКСОЙдун 
ишмердүүлүгү түзүлгөндөн бери мүчө-мамлекеттердин мамлекет 
башчыларынын колдоосу астында жүргүзүлүп келет.

ТҮРКСОЙдун ишмердүүлүгүн уюмга мүчө өлкөлөрдүн маданият 
министрлеринен турган Туруктуу кеңеш аныктайт. Туруктуу кеңештин 
жыйналыштарында кабыл алынган чечимдер ТҮРКСОЙдун башкы 
катчылыгы тарабынан аткарылат.

Түрк мамлекеттеринин уюму, Эл аралык Түрк академиясы, Түрк 
парламенттик ассамблеясы жана Түрк маданияты жана мурасы 
фонду ТҮРКСОЙ менен координацияда иштеген тамырлаш уюмдар 
болуп саналат. Ошондой эле ТҮРКСОЙ көптөгөн муниципалитеттер, 
университеттер жана бейөкмөт уюмдар менен бирге бирдей принципте 
жана максатта иштеген ЮНЕСКО, ИСЕСКО эл аралык уюмдар менен да 
кызматташат.

08 09КАМПУС КАМПУСМАНАС ГЕЗИТИ / МАРТ‘23 / №89-САНЫ МАНАС ГЕЗИТИ / МАРТ‘23 / №89-САНЫ



Программанын алкагында протоколдук сүйлөшүүлөр да өткөрүлдү. 
Алгачкы сөздү Борбордук Азия изилдөөлөр борборунун (ORASAM) 
башчысы проф. докт. Насух   Услу сүйлөдү. ORASAM башчысы проф. 
докт. Услу 100 жыл мурда жана 100 жылдан кийинки Анадолу 
түрктөрү менен Орто Азия түрктөрү туурасында мындай кеп салды:

“Алгач элчибиз Ахмет Садык Доганга көрсөткөн сый-урматы 
жана баалуу ой-пикирлери үчүн терең ыраазычылык билдире 
кетейин. Мындан 100 жыл мурун түрктөрдүн жортуулу Орто Азия 
аймагынан башталып, Анадолуну бекем чепке айлантып, Арабия 
жарым аралына, Түндүк Африкага, Европанын ортосуна, Вена 
дарбазасына чейин уланган. Түрк эли дүйнөлүк биринчи согуштан 

бири-бирибиз менен сүйлөшүп, олуттуу иштерди биргеликте 
жүргүзүп келе жатабыз. Үстүбүздөгү жылдын 6-февралында 
Кахраманмарашта болгон жер титирөөдө алгачкылардан болуп 
бизге түрк боордошторубуз кол сунду. Бир туугандарыбызга 
жакшылыкта да, жамандыкта да жаныбызда болуп, колдоо 
көрсөткөндүгү үчүн чексиз ыраазычылыгыбызды билдирем”, - 
деди.

Жаштар – күчтүү институттук түзүм

“Түрк дүйнөсүндөгү ынтымак” деген темада сөз сүйлөгөн Ахмет 
Садык Доган түрк мамлекеттеринде биримдикти камсыз кылуу 
үчүн түзүлгөн институттук түзүмдөргө токтолду. Элчи Доган ар 
бир тармакта өздөрүн мыкты өнүктүргөн бүтүрүүчү студенттер 
бул структураларды бекемдеп, күчтөндүрөөрүнө ишенерин 
билдирди.

Жалпы баалуулуктардын маанилүүлүгү

Элчи маданияты, тарыхы, тили жана дини бир болгон түрк 
дүйнөсүндө орток баалуулуктардын абдан маанилүү экенин 
айтып, түрк дүйнөсүнүн элдерин жакындаткан бул баалуулуктар 
өз ара биримдикти бекемдеген факторлор экенине токтолду.

Эгемендүүлүктү чыңдоо

Элчи Ахмет Садык Доган түрк дүйнөсүнүн өлкөлөрүнүн улуттук 
тилин коргоп, бекемдеши керектигин, о.э. тилдин эгемендүү 
мамлекеттин өздүгүн бекемдөөчү элемент экенин, эгемендүүлүк 
болбосо, биримдик жөнүндө сөз болушу мүмкүн эместигин баса 
белгиледи. 

Мындан тышкары элчи түрк дүйнөсүнүн жаштары биримдикте 
кура турган мекемелердин бирдиктүү түзүлүштө болушу 
керектигин да айтып өттү.  

Боордоштуктун баалуулугу

Түркиядагы жер титирөөдөн кийин Кыргызстандын көрсөткөн 
жардамына токтолгон элчи, президент Садыр Жапаров бардык 
тиешелүү мекемелерге тапшырма бергенин жана жер титирөөдөн 
кийин дароо абдан маанилүү иштер жасалганын эске салды. 
Түркиянын Түркия-Кыргызстан кызматташтыгынын алкагында 
Өзгөчө кырдаалдар министрлигинин кызматкерлерине куткаруу 
иштери курсун бергенин белгилеген элчи Доган, аларды окуткан 
курсанттар алган билимдерин жана тажрыйбаларын Түркиядагы 
боордошторуна жардам берүү үчүн колдонгондорун айтты. 
Элчи Ахмет Садык Доган бул татаал процессте боордоштук 
эмнени билдирери жакшыраак түшүнгөнүн, кыргыз жана түрк 
элдери бири-бирин дагы бир жолу колдоорун, Кыргызстандын 
мындан ары анын жүрөгүндө өзгөчө орду бар экенин белгиледи. 
Элчи ошондой эле кыйынчылыкта бирге болгон Түркиянын 
боордоштору менен келечекке ишеним менен карай турганын 
белгиледи.

Түрк дүйнөсүнүн биримдигин бекемдей турган жаштар

Элчи Ахмет Садык Доган “Манас” университетинин студенттери 
түрк дүйнөсүнүн элдеринин бир туугандыгын, биримдигин жана 
ынтымагын чыңдоого данакер болуп, Кыргызстандын эл аралык 
аренада кадыр-баркын арттырып жатканын айтты. О.э. түрдүү 
тармакта чоң ийгиликтерге жетишкен “Манас” университетинде 
жаштардын өздөрүн өнүктүрүүгө мүмкүнчүлүктөр жана бир 
туугандыгын бекемдей турган чөйрө бар экенин белгилеп өттү. 
Элчи Доган университет жетекчилигине студенттер арасындагы 
атаандаштыкты күчөтүүнү жана жыл сайын алдыңкы студенттерди 
Стамбулга, Түрк мамлекеттер уюмунун катчылыгына алып барууну 
сунуштады. Конференциядан кийин элчи Доганга ыраазычылык 
баракчасы тапшырылды.

Ошондой эле элчи Доган университеттеги өнүгүүлөр тууралуу 
маалымат алып, Чыңгыз Айтматов кампусунун академиялык 
жана административдик бөлүмдөрү менен таанышып чыкты.

Мындан тышкары, элчи Доган археология-этнография 
лаборатория музейинде, “Университет-ТИКА” өнөктөштүгү 
менен түзүлгөн айыл чарба факультетинин күнөсканасында, 

кийинки гректердин басып алышы менен,  о.э. Севр келишими 
менен Анадолуну жоготуу абалына туш болуп, жок болуу жана 
бөлүнүү коркунучуна кептелген. Ошондо башка континенттердеги 
мусулмандар менен түрк калктарынын материалдык жана 
моралдык колдоосу менен түрктөр душмандарды Анадолудан сүрүп 
чыгып, Лозанна конференциясы токтотулуп, эгемендүүлүгүбүздүн 
бир бөлүгү катары Измир экономика конгресси келечектеги 
структуралаштыруу планы катары өткөрүлгөн. Осмон дөөлөтүнөн 
бөлүнүп чыккан Жакынкы Чыгыш жана Түндүк Африка элдери 
колонизаторлуктун моюнтуругуна кирди. Ал эми Борбор Азиядагы 
түрк элдери такыр башка тагдырга туш болушту. Түркия мамлекети 
эгемендик үчүн курч күрөштүн үстүндө турган оор учурда, Түрк 
жана Мусулман дүйнөсү кыйынчылыктарга туруштук бере албаган 
абалга кептелген”.

“Биз жакшылыкта да, жамандыкта да биргебиз!”

ORASAM президенти проф. докт. Услу андан ары сөзүн улантып: 
“100 жылдан кийин айланага көз чаптырсак, мурдагы Осмон 
жеринде аз дегенде 45 жаңы көз карандысыз мамлекет курулганын 
көрүүгө болот. Алардын басымдуу көпчүлүгү мусулмандар жана 
алардын карамагында олуттуу байлык жана ресурстар бар. Бирок 
алар өз ара биригип, дүйнөлүк саясатка таасир эте турган абалга 
келе алышкан жок. Бактыга жараша, кыйла мезгилден кийин 
түрк элдери өздөрүнүн көз карандысыз мамлекетине ээ боло 
алышты. 30 жылдан бери Түрк дүйнөсүндө болуп жаткан окуялар 
биз каалаган деңгээлде болбосо да, бири-бирибизге жакындап, 

көркөм өнөр факультетинин устаканаларында, ветеринария 
факультетинин лабораторияларында, проф., докт. Азиз Санжар 
китепканасында, кесиптик лицейдин устаканаларында жана 
MEDIAMANAS медиа борборунда болуп, окутуучулар жана 
студенттер менен баарлашты.

Элчи Доган Манаста 
конференция берди
Кыргыз-Түрк «Манас» университетинде 
Түркия Республикасынын Бишкектеги элчиси 
Ахмет Садык Доган конференция өткөрдү. 
Ректораттын жыйындар залында өткөн 
конференцияга Түркиянын Бишкектеги элчиси 
Ахмет Садык Доган, биринчи проректор докт. 
Бактыгүл Каламбекова, проректор проф. докт. 
Мехмет Сезай Түрк жана университеттин 
кызматкерлери жана студенттер катышты.

КАБАР: МЕДИАМАНАС / ФОТО: МЕДИАМАНАС
КОТОРГОН: ЭРЛАН БЕКТЕН УУЛУ

Депутат Кыргыз-Түрк “Манас” университети 2022-
жылы дүйнөнүн эң мыкты 1000 университетинин 
катарына кирип, Кыргызстандагы жогорку окуу 
жайларынын ичинен тарыхка из калтырганын 
айтты. Ошондой эле эл ѳкүлдѳрү башка окуу жайлар 
дагы КТМУдан үлгү алып, эл аралык деңгээлге 
көтөрүлсө болоорун кошумчалады.

Кыргыз Республикасынын Билим берүү жана 
илим министри Каныбек Иманалиев депутаттын 
сөзүнө кошулаарын ырастап, үстүбүздѳгү жылдын 
22-мартында ѳтүлѳ турган ректорлордун форумунда  
Кыргыз-Түрк “Манас” университети үлгү катары 
көрсөтүлө турганын айтты.

“Манас” университети QS (Quacquarelli 
Symonds) рейтинги боюнча дүйнөнүн эң мыкты 
университеттеринин рейтингинде 801-орунду 
ээлеген. Айрыкча, университет Кыргызстандын 
жогорку окуу жайларынын тарыхында дүйнөлүк 
университеттердин рейтингине кирген биринчи 
жолу кирген жападан жалгыз университет катары 
өзүн тааныта алды.

“Манас” университети мындан сырткары дүйнөлүк 
абройлуу рейтингдердин бири болгон Times Higher 
Education Impact Ranking рейтингине кирип, анда да 
Кыргызстандан кирген алгачкы жалгыз университет 
болду.

QS (Quacquarelli Symonds) университеттерди 
баалоо критерийлери

QS (Quacquarelli Symonds) университеттерди 
жогорку окуу жайдын академиялык кадыр-баркы 
(Academic Reputation), бүтүрүүчүлөрдү иш менен 
камсыз кылуунун деңгээли (Employment Outcomes), 
изилдѳѳлѳрү (Researches), окуу жайдын жумуш 
берүүчүлөр арасында аброю (Employer Reputation), 
окутуучулар менен студенттердин санынын катышы 
(Faculty/Student Ratio), чет өлкөлүк окутуучулардын 
үлүшү (International faculty ratio), чет өлкөлүк 
студенттердин үлүшү (International student ratio), 
университеттин веб-сайты (University website), эл 
аралык изилдөө тармагы (International Research 
Network) жана окутуучулардын илимий иштерине 
шилтемелердин индекси (Citations per faculty) 
сыяктуу критерийлер боюнча баалайт.  

Жогорку Кеңеште “Манас” 
университетине карата 
мактоо сөздөр айтылды

Үстүбүздөгү жылдын 1-март күнү Кыргыз 
Республикасынын Жогорку Кеңешинин 
жыйынында депутат Дастан Жумабеков 
“Манас” университети үлгүлүү жогорку окуу 
жай деп, бийик баасын берди. 

Кыргыз-Түрк «Манас» университети

Кыргыз-Түрк “Манас” университети 1995-жылы Кыргыз Республикасы менен 
Түркия Республикасынын ортосунда Измир шаарында кол коюлган келишимдин 
негизинде түзүлгөн. “Манас” университети өзгөчө статуска ээ мамлекеттик 
университет катары 1997-жылдан бери Кыргызстандын борбору Бишкек 
шаарында иштеп келет.

Эки мамлекет тарабынан берилген кеңири мүмкүнчүлүктөр менен 
студенттерине акысыз жана дүйнөлүк деңгээлде билим берген Кыргыз-Түрк 
«Манас» университети өзгөчө акыркы эки жыл ичинде билим берүү, изилдөө 
жана коомго кошкон салымы боюнча чоң ийгиликтерди жаратуу менен ар 
тармакта ийгиликтерге жетүүдѳ. Университет социалдык жоопкерчиликтүү иш-
аракеттери жана жараткан баалуулуктары менен Түрк дүйнөсү өлкөлөрүнүн 
өнүгүшүнө да чоң салым кошууда.

КАБАР: МЕДИАМАНАС / ФОТО: МЕДИАМАНАС
КОТОРГОН: ЭРЛАН БЕКТЕН УУЛУ

Суунун күчүн өзүнө багын-
дырган сыйкырдуу Эбру

Эбру – өнөрдөн дагы чоң нерсе. Ал аркылуу түстөрдүн ыргагы, 
сүрөтчүнүн сезимдери менен жаратылыштын өзгөчүлүгүн 
бириктирген бир композиция жаралат. Ал эми «Эбру» сөзү 
фарси тилинен «булут» деп которулат.Суунун бетине сүрөт 
тартуу Өзбекстандын Бухара шаарында жаралып, кийин 
Иранга жайылып кеткен. Эбру өнөрү – жөн гана живопись 
техникасы эмес,  анын негизинде “дүйнөдөгү баалуу нерсенин 
баары кайталангыс” – деген байыркы түрк философиясы 
камтылган. Дал ушул  Эбру өнөрүн Кыргызстанда жападан 
жалгыз жайылтып, өнүктүрүп келе жаткан сүрөтчү Айсулуу 
Копонова менен маектештим. 

- Сиздин жараткан эмгектериңизди көрүп абдан суктандым. 
Айтсаңыз, сиз бул өнөргө кантип келип калгансыз? Кайдан 
үйрөнгөнсүз? 
Мен докторантурамды Турциядагы Мимар Синан университетинде окудум. Ал 
жакта Эбру өнөрү аябай популярдуу. Мен дагы бул өнөргө кызыгып, 2004-жылы 
атайын курстарга, мастер-класстарга барып, Эбру дүйнөсү менен жакындан 
тааныштым. Башында өзүмдү сынап жүрдүм, бирок баары бир түрктөрдөй 
эч ким жасай албайт го деп ойлочумун.  Убакыттын өтүшү менен өзүмдү 
өнүктүрүп, бул жаатта билим алып жүрүп анан Эбру өнөрүн башкаларга үйрөтө 
турчу деңгээлге жеттим десем болот.  Кыргызстанга кайтып келгенден кийин 
студенттерге үйрөтүү сунушу түшүп, анан сабак бере баштадым. 
- Студенттердин арасында сизге шакирт болом деп кызыккандар 
барбы?
- Азыркы учурда «Манас» университетиндеги студенттеримден башка бул 
өнөрдү үйрөнүп жаткан шакирттерим жок. Студенттер Эбру өнөрүнө аябай 
кызыгышат. Атайын бул өнөрдү үйрөнөм деп башка факультет, бөлүмдөрдөн 
дагы студенттер келишет.  Эбру өнөрү кайталангыстыгы менен студенттерди 
өзүнө тартып турат, бир тарткан сүрөтүң экинчисине окшобойт.  Студенттердин 
каалоосу жана кызыгы күч болгондуктан, алар оригиналдуу сүрөттөрдү, 
жасалгаларды жасашат. Мисалы, 2016-жылы КГУСТАдагы бүтүрүүчү студентим 
дипломдук ишине суунун бетине сүрөт тартып, ошол композицияны кайра 
кийимге түшүрүп, кичинекей балдар үчүн кийим коллекциясын жасаган. 
- Сонун экен. Суунун бетинде сүрөт түшүрүү үчүн кандай материалдар 
керектелет? Кадимки эле жөнөкөй суу колдонулабы?
- Сууга сүрөт түшүрүү үчүн кадимки сууну колдонбойбуз. Ага сууну коюулоочу 
атайын суюктукту кошуп, бир аралашма  жасайбыз. Бул аралашманын туура 
жасалышы өтө маанилүү, ал канчалык жакшы жасалса сүрөт сууга ошончолук 
жакшы түшөт. Эбру өнөрүнө ылайыкталган боёктор бар, биз ошолорду 
колдонобуз. Былтыр студенттерим жөнөкөй боёкторду, гуашьты колдонуп,  
сууну коюулоочу суюктукту ар кандай материалдардан жасап бир изилдөө 
жүргүзүштү. Анткени карантин учурунда студенттер өнөрканага келе албай, 
материалдары жок иштей албай калышкан. Бул нерсе кайра кайталанбасын деп, 
ар ким өз үйүндө Эбру өнөрү менен алектене алышы үчүн аталган изилдөөнү 
жүргүзгөнбүз. Суунун бетине сүрөт түшүрүү үчүн өзгөчө кыл боёгучтар 
колдонулат. Материалдар кымбат болгондуктан студенттер өздөрү сатып ала 
алышпайт. Студенттерди керектүү материалдар менен камсыздап жаткан 
«Манас» университетинин жетекчилигине ыраазычылык билдирем. Азыркы 

ДАЯРДАГАН: БЕГАЙЫМ КУРМАНБЕКОВА 
КОТОРГОН: ЭСЕНБОЛ НУРБЕК УУЛУ

учурда биз Кытайдан, Россиядан 
өндүрүлгөн материалдар менен 
иштеп жатабыз. Албетте, материалдар 
Түркиянын өзүнөн алынып келинсе 
жакшы болот эле, студенттерге 
профессионалдуу материалдар менен 
иштөөгө жакшы мүмкүнчүлүк болмок. 
Буюрса, жакынкы убакта бул нерсе 
дагы ишке ашат деген үмүттөмүн.
- Мындай ажайып кооздук 
кантип жаралат, кандай жолдор 
менен жасалат?

- Эбру чыгармачыл өнөрдү гана эмес, атайын техниканы, чыдамдуулукту, 
концентрацияны талап кылат. Эбру компоненттери сөзсүз табигый болушу 
зарыл. Алгач, сүрөт тартуу үчүн анын “негизи” даярдалат. Төрт бурчтуу идишке 
гевен өсүмдүгүнүн сыгындысы менен суу аралаштырылган суюктук куюлуп, ал 
сууну коюу кылат. Андан соң ажайып кооздукту жаратуу процесси башталат: 
сүрөтчү түрдүү боёкторду кыл боёгучтун учу менен суунун бетине чачыратат. 
Боёктордун тамчылары суунун  үстүндө калкып калат. Алар бири-бирине 
кошулуп, аралашып ар кандай формага келип, ар бир көз ирмем сайын өзгөрүп 
турат. Сүрөтчү шибегеси менен суунун үстүндөгү боёктордун тамчыларын 
сүрөткө айландырат. Композиция даяр болгондон кийин, суунун үстүнө кагазды 
аба кирбегидей кылып коёбуз, анан кылдаттык менен кагазды алганда, сүрөт 
кагаз бетине түшүп калат. Эбру техникасы менен ажайып кооздукту мына 
ушинтип жаратабыз.
- Абдан кызыктуу экен. Айтсаңыз, Эбру өнөрү менен алектенип жан 
багууга мүмкүнбү? Жасалгаларга кызыгып, буйрутма бергендер,  
сатып алгандар барбы?
- Кыргызстанда Эбру өнөрү такыр өнүккөн эмес. Аны көбүнчө балдар билим 
берүү борборлорунда үйрөтүшөт. Бул өнөргө үйрөтө турчу мугалимдер деле 
аз, анын үстүнө Кыргызстанда көптөр Эбру өнөрү жөнүндө угушса дагы, 
көрүп билгендер, ал жөнүндө түшүнүгү барлар  аз. Өткөндө Түркиядан атайын 
сүрөтчүлөр келип, «Манас» университетинде Эбру өнөрү тууралуу мастер-класс 
өтүшкөндө Кыргызстандын көптөгөн сүрөтчүлөрү, дизайнерлери ага катышып, 
аябай кызыгышкан.  Бул Кыргызстан үчүн абдан жакшы перспектива болду 
десем болот. Анткени Эбру искусствосу байыркы доорлордо Орто Азияда 
пайда болуп, акырындап Түркияга, Европага жайылып  кеткен. Анан ал жерде 
көбүрөөк өнүгүп, бекемделген. Бул искусство Иранда дагы өнүккөн, бирок 
дүйнө жүзү Эбруну Түркия менен байланыштырат. Кыргызстанда Эбру өнөрү 
өтө белгилүү болбогондуктан буюрутма алып, иштеп көргөн эмесмин. Бирок 
келечекте бизде дагы андай тенденция пайда болот деп ишенем.
Негизи Эбру техникасы дүйнөдө ар кандай тармактарда колдонулат. Мисалы, 
унааларда, ошол эле мечиттерде, башкача айтканда, тегиз эмес буюмдарга 
- муну кандай түшүнсө болот? сүрөттөр, оймо-чиймелер дал ушул Эбру 
техникасы аркылуу түшүрүлөт. Азыркы учурда кадимки тырмак боёодо дагы 
Эбру техникасы колдонулуп жатат. Сууга лак чачыратып, ар кандай дизайн 
тартып, анан тырмакка түшүрүп жатышат. Башкача айтканда, Эбру техникасы 
дүйнө жүзүндө өтө популярдуу жана күнүмдүк жашоодо дагы колдонулат десем 
болот. Анткени түз эмес буюмдарга өзгөчө, кооз жана оригиналдуу дизайн же 
сүрөт түшүрүүнүн эң оңой жолу дал ушул Эбру техникасы.
- Бул өнөр менен алектенүүнүн жакшы жана жаман жактарын 
айтсаңыз? 
- Бул өнөр таланттан тышкары чыдамдуулукту жана чыгармага терең көңүл 
бөлүүнү талап кылат. Эбру өнөрү менен алектенүүнүн артыкчылыктары бул 
оригиналдуу, абстракттуу жана индивидуалдуу жасала турчу өнөр. Башкача 
айтканда, ар бир жаралган сүрөт өзгөчөлөнөт жана кайталангыс болуп жаралат.  
Ар бир эбру сүрөтү башкасына окшобойт жана кийинкиси кандай сүрөт 
болорун так айта албайсың. Суунун бетине сүрөт түшүрүү кишинин нервдерин 
эс алдырат, анткени бир композицияны жаратуу процесси аябай кылдат 
мамилени талап кылат. Өнөр сыйкыры өзүнө имерип, чыдамдуулукка үйрөтүп, 
бактылуу кылат. Бул дагы медитациянын бир түрү десем болот. Керектелүүчү 
материалдардын кымбат болушу, Эбру өнөрүнүн кемчиликтеринен бири.  Анын 
үстүнө сапаттуу материалдарды Кыргызстанда табыш оор.



“Туризм – бул күчтүү соода тармагы”
“Туризм дүйнөдөгү эң ири тармактардын бири. Аны менен катар 
жүздөгөн башка секторлор менен түз жана кыйыр байланышы бар, 
адамдарга кызмат кылган сектор.  Негизи адамдарды тейлөө кызматы 
өнүксө өнүгөт, эч качан токтобойт. Азыр асманды карап абада канча 
самолёт бар деп ойлонот чыгарсыз... 10 миңге жакын болсо керек. Бул 
тармактын масштабдуулугун ушуну менен эле билсек болот.  Дүйнөдө 
миллиондогон адам үй-бүлөлөрү менен кошо санаганда, туризм 
тармагында иш алып барышат. Ошондой эле туризм багытындагы 
адамдар көбүнчө студенттик кезинен баштап эле бул тармакта иштеп 
кеткендигин байкоого болот. Туризм коомду иш менен камсыз кылып 
турган тармак. Жалпысынан алганда туризм – бул көптөгөн түрдүү 
маданияттар чогулган, күчтүү соода тармагы. Ал масштабдуулугу боюнча 
дүйнөдө экинчи орунда турат”. 
“Факультетибизде изилдөөлөр менен практика эриш-аркак 
жүрөт”
“Биздин факультет өз ишмердүүлүгүн 1999-жылы ресторан иши жана 
кулинардык өнөр бөлүмү менен кесиптик лицей катары баштаган. 
Негизинен бул бөлүм туризм жана мейманкана ишмердүүлүгү тармагы 
катары саналчу. 2007-жылга чейин жогорку мектеп, андан соң 4 жылдык 
туризм жана мейманкана башкаруу колледжи катары ишин улантты. Ал 
эми 2021-жылы факультет болуп түзүлдү. Учурда биздин колледждин да, 
факультеттин студенттери да чогуу билим алып жатышат.
Бизде бардыгы болуп 3 бөлүм бар. Саякат иши жана гид кызматы 
бөлүмүндө эки окутуучу жана эки илимий кызматкер эмгектенет. Ал 
эми ресторан иши жана кулинардык өнөр тармагында бөлүм башчы 
менен бирге 2 окутуучу, 4 илимий кызматкер иштейт.  Жалпысынан 

15 окутуучу, 4 кызматкер эмгектенет. Баарыбыз бирдиктүү иш алып 
барабыз жана ар бирибиз өз ишибизди жоопкерчилик менен аткарууга 
болгон аракетибизди жумшайбыз. Андан сырткары факультетибизде 
академиялык изилдөөлөр менен бирге практикалык иш-аракеттер 
байма-бай жүргүзүлүп турат. Практикалык иштерде мисалы, саякат иши 
жана гид кызматы бөлүмүнүн студенттери көбүнчө турларды уюштуруп 
турушат. Ал эми ресторан иши жана кулинардык өнөр тармагы тамак-
аш жана суусундуктарды дардоодо жогорку талапка ээ болгон бөлүм 
катары таанылган”.
Туризмде тилдерди билүү талабы күч
Биздин окутуу программаларыбыз университетибиздин бардык 
факультеттериндегидей эле түрк жана кыргыз тилдеринде жүргүзүлөт. Ал 
эми профессионал чет тили катары орус жана немис тилдери кошумча 
киргизилген. Эмне үчүн немис тилине басым жасалды деген суроо 
туулушу мүмкүн. Себеби, Германияга барган туристтердин саны боюнча 
Орусиядан кийинки 2-орунда турат. Ошондуктан, немис тилин билген 
студенттер көпчүлүк туризм мекемелери тарабынан тандалат. Жакынкы 
арада окутуу программасына дагы башка чет тилдерин кошобуз.  
Мисалы, келерки жылы профессионал кытай жана араб тилдерин ачууну 
пландаштыруудабыз. Анткени туризмде бул тилдерге да талап өсүүдө”.
Факультетибиз сектор менен тыгыз байланышта
«Биздин окуу планыбыздын бир бөлүгүн милдеттүү түрдө экскурсиялар 
түзөт.  Мисалы, биздин саякаттарды уюштуруу жана туризм бөлүмүндө 
окуп жаткан 1-2-3-курстагы студенттер үчүн жазгы семестрде 
уюштурулган «Кыргызстан билим саякты 1», «Кыргызстан билим 
саякаты 2», «Кыргызстан билим  саякаты 3» түрүндөгү саякаттар бар.  
1-курстун студенттери  бөлүмүбүздөгү окутуучулар менен Бишкекке 

Тейлөө тармагынын кесип-
көй адистерин даярдаган 

туризм факультети
Кыргыз-Түрк “Манас”  
университетинин (КТМУ) 
туризм факультетинде 
алгач ресторан иши жана 
кулинардык өнөр, анын 
аркасынан туризм жана 
мейманкана ишмердүүлүгү, 
акырында саякат иши 
жана гид кызматы 
бөлүмдөрү ачылган.  
Бүтүрүүчүлөр жакшы  
жумуш орундарын таап, 
иштеген жерлеринде 
камчы салдырбай иштеп 
кетишет. Ошондуктан, 
бул үч бөлүмдүн 
окуу программасын 
ийгиликтүү, жемиштүү 
деп баалоого болот. Туризм 
факультинин деканы 
проф.  докт. Ясин Бойлу 
бизге студенттерди 
адис катары даярдоонун 
өзгөчөлүктөрү тууралуу 
кенен маек куруп берди. 

экскурсияга чыгышат. Алсак, Чуңкурчак, Ала-Арча улуттук паркы сыяктуу 
бир катар туристтик жерлерге барышат. 2-3-курстун студенттери болсо, 
май айынын биринчи жумасында Кыргызстан боюнча 15 күндүк 
экскурсияга милдеттүү түрдө барышат.  Сапардын унаа чыгымдарын 
ректорубуз көтөрөт. Ал эми жатакана, тамак-аш жана суусундук сыяктуу 
чыгымдарды студенттер өздөрү төлөшөт. Материалдык абалы жакшы 
эмес студенттерибизге  ректорубуз дайыма колдоо көрсөтүп келет. 
Мындан тышкары мейманкана иштетүү жана гастрономия бөлүмдөрү 
да саякаттарды уюштуруп турушат. Мисалы, мейманкана иштетүү 
бөлүмү Бишкектеги мейманканаларга барышса, гастрономия бөлүмү 
болсо, тамак-аш жана суусундук ишканаларында болушат.  Кээде 
сектордогулар келип, биздин студенттер менен чогуу иш-чараларды 
уюштурушат. Гастрономия бөлүмүндө практикалык ашканалар бар.  
Ал жерге мейманкана кызматкерлери келип семинарларды өткөрүп 
турушат».
Студенттерибиз чет тилдерин жакшы билишет
«Пандемияда, тилекке каршы, эч кандай сынактарды уюштура албай 
калдык. Бирок былтыртан бери чет тил боюнча сынактар   уюштурула 
баштады. Университетте өткөрүлүүчү “Spelling Bee” сынагында биздин 
факультет көбүнчө 1-орунду багындырып келет.  Англис тили курсунун 
окутуучулары биздин студенттер менен учурда талыкпай иштешүүдө. 
Тил жагынан студенттерибизде маселе жок. Айрыкча, кыргызстандык 
студенттерибиз англис тилин абдан жакшы билишет”.
Компьютердик лабораториябыз толугу менен жаңыланат
 «Биз факультеттин имаратын айыл чарба факультети менен биргеликте 
пайдаланбыз. Туризм факультети эки факультет чогуу жайгашкан 
имарат. Айыл чарба факультети менен абдан ынтымактуубуз. Алар 
бизди, биз аларды колдоп турабыз. Анткен менен бизге ашкана жана 
компьютердик класстарыбыз тардык кылат. Бул жагы да келечекте 
кеңеет деп турабыз. Кубандырган жаңылыгыбыз: быйыл биздин 
компьютердик лабораториябыз толугу менен жаңыланат.Азыркы учурда 
биз цехтерибизди жакшыртууну  пландап  жатабыз».
Мейманкана башкаруу бөлүмүнүн 9 конок бөлмөсү бар
 «Мейманканабыздан баштасак, бизде учурда 9 конок бөлмө бар.  
Мейманкананы башкаруу бөлүмүнүн студенттери Housekeeping сыяктуу 
сабактарын ушул конок бөлмөлөрдө өтүшөт. Университетибиздин 
конок үйү жетишсиз болгон учурларда сырттан келген конокторубузга 
бул бөлмөлөрдүн эшиги ачык. Бул бөлмөлөрдөгү студенттерибиздин 
практикалык тейлөө кызматы сабактарын үзгүлтүккө учурабай 
тургандай уюшутурулат.  Биз коноктордун бөлмөсүн иретке келтирип, 
эртең мененки тамагын тейлейбиз. Мындан тышкары биз эки ашкана, 
тейлөө, бар  жана бир компьютердик лабораторияга ээбиз. Ашканада 
колдонулуучу материалдардын көбүн ректорат каржылайт”.
«Бүтүрүүчүлөрүбүз өз тармагында иштеп жатышат»
«Ар бир бөлүмдүн бүтүрүүчүлөрү өз адистиги менен мейманканаларда, 
аэропорттордо, эс алуучу жайларда, тамак-аш жана суусундук 
ишканаларында, ресторандарда жана туристтик агенттиктерде 
иштешет. Чет өлкөдөн келген туристтерге Кыргызстандын кооз 
аймактарын көргөзүп, ал жерлердин тарых-таржымалын айтып 
беришет. Бүтүрүүчүлөрүбүз мамлекеттик тармактарда, анын ичинде 
Кыргызстандагы туризм департаментинде эмгектенишет. Алар 
Кыргызстанда эле эмес, чет өлкөдө да иштей алышат. Студенттерибиздин 
көбү Түркияда жана башка өлкөлөргө да көп кетишет. Түркия 
студенттерибиз үчүн окуусу жана виза режими жагынан ыңгайлуу өлкө.  
Бүтүрүүчүлөрүбүздүн көбү туризм тармагында иштеп жатышат».
“Өндүрүштүк практикага өзгөчө маани беребиз”
«Биздин профессордук-окутуучулук курам үчүн практика өтө маанилүү 
маселелердин бири. Бул боюнча “Кыргызстанга саякат” өңдүү алкактык 
программаларыбыз да бар. 1-2-3-курстарда практикалык сабактар 
жыш өтүлөт. Булар университетибиздин кесиптик практикасынын 
директивасына ылайык, б.а., университетибиздин Окумуштуулар кеңеши 
бекиткен өндүрүштүк практика боюнча биздин факультеттин жана 
кесиптик лицейдин туризм программасынын негизинде жүргүзүлөт. 
Биринчи окуу жылы студенттерибиз Кыргызстандагы секторлордо 50 
күн стажировкадан өтүшү керек. Биз көбүнесе ири брендге айланган 
жана сектордо өзүн көргөзө алган компанияларга стажировкага 
жөнөтөбүз. Алар Кыргызстандын бардык аймагына барышат. Мисалы, 
студентибиз Оштон келсе, ылайыктуу корпоративдик ишенимдүү 
ишканаларда практикадан өтсө болот. Жайында көбүнчө Ысык-Көлгө 
барышат. 2-3-курстарда Түркияда стажировкадан өтүп келишет. Адатта, 
биздин студенттерибиз стажировканы 110 күн ичинде бүтүрүшү керек. 
Түркияга барган студенттерибиз көбүнчө Анталияда иштеп келишет. 

Стамбул, Мармара, Бодрумга баргандар да бар. Алар ал жерде 110 күн 
болушат, бул мөөнөттү окуу жылынын башталышына жараша узарта 
да алышат. Анткени биздин факультеттин академиялык календары 
университетибиздин башка факультеттеринен айырмаланып турат”.
«Кызматташуулар алкагы улам кеңейүүдө»
«Университетибиз кызматташкан ар кандай институттар бар. Мисалы, 
Орхун, Эразмус алмашуу программалары. Бул алмашуу программасы 
менен бизге Түркия, Казакстан жана Азербайжандан студенттер 
жана окутуучулар бизге келишет. Учурда алмашуу программасынын 
алкагында бизге келип билим алып жаткан студенттер да, ошондой 
эле бизден башка өлкөлөргө барып иштеп, окуп жаткандар да бар. Биз 
КАТО, мейманкана жана агенттиктер менен да иштешебиз. Мейманкана 
ээлери менен байланыштабыз. Ассоциациялар аркылуу ишке 
ашырылган кызматташууларыбыз да бар. Студенттерибиз аэропортто 
да иштешет. «Манас» аэропорту менен тыгыз кызматташабыз. Анткени 
ал бизди саякатка багыттоо бөлүмү жагынан колдойт. Мындан башка да 
кызматташтыктарды көбөйтүүгө аракет кылып жатабыз. Алар көбөйгөн 
сайын биздин студенттердин иштөө мүмкүнчүлүгү да жогорулайт».
Туристтер Кыргызстандын жаратылышына кызыгып келишет
Туризм социалдык жана маданий аспектилери көп максаттуу болгон 
сектор. Дүйнөдөгү көптөгөн көйгөйлөрдү туризм менен чечсе болот. 
Негизинен, туризм – бул тынчтык дегенди билдирет. Андыктан 
туризмге мамлекеттер жакшы көңүл бурушу керек. Ал керек болсо, 
Кыргызстандын келечеги үчүн локомотивдик тармактардын бири. Анын 
үстүнө Кыргызстандын туристтик потенциалы күчтүү. Ошондуктан, 
биз жаратылышыбызды,  тоолорубузду, сууларыбызды коргоого көңүл 
бурбасак, туристтерди тартуу кыйын. Туристтер мейманканага жайгашуу 
үчүн гана эмес, Кыргызстандын жаратылышы менен таанышуу үчүн 
келишет. Кыргызстан бейиштин төрү болгон жаратылышын таза сактап 
калса дейм. Жаратылышты коргоого алып, туризм тармагын өнүктүрсө, 
өлкөнүн өсүшү үчүн чоң өбөлгө түзүлөт деп ишенем.  

КТМУнун ар тараптуу 
теология факультети

ДАЯРДАГАНДАР: ЭСЕНБОЛ НУРБЕК УУЛУ ЖАКШЫЛЫК ЗАМИРБЕКОВ КЫРГЫЗЧАГА КОТОРГОН: АЙГЕРИМ ТОКТОБЕКОВА

Кыргыз-Түрк “Манас” уни-
верситетинин теология 
факультети өз ишин 
2011-2012-окуу жылында 
баштаган. Гезитибиздин 
бул санында дин багытын-
да жогорку деңгээлдеги 
билимге, ой жүгүртүү жана 
баалоо жөндөмүнө ээ бол-
гон, изденген, жигердүү,  
руханий, адеп-ахлак менен 
бирге илим баалуулукта-
рын алып жүргөн адистер-
ди даярдаган теология 
факультети тууралуу 
факультеттин деканы 
профессор, доктор Хасан 
Айыктын баянын наза-
рыңыздарга сунмакчыбыз.   

“Факультетте ислам таануу жана дин таануу бөлүмдөрү  бар”
“Биздин факультетте эки бөлүм бар: биринчиси – Ислам таануу, экинчиси 
– дин таануу бөлүмү. Ислам таануу бөлүмүндө тафсир, хадис, фикх, калам 
сыяктуу негизги диний сабактар жана ошондой эле педагогикалык 
багыттагы сабактар окутулат. Дин таануу бөлүмүндө болсо философия, 
Ислам философиясы, логика, дин социологиясы, дин психологиясы, дин 
билимдери, дин тарыхы, педагогикалык багыттагы сабактары берилет. 
Бул жааттагы сабактар Ислам таануу тармагындагы  диний билимдерди 
топтогон жана сүннөттөрдү туура чечмелөөгө багыт берет”. 
“Окуу программабыз Түркиядагы теология факультетинин 
үлгүсүндө  негизделген”
“Биздин, түрк тилдүү элдердин, ата-бабасы Борбор Азия чөлкөмүндө 
төрөлүп өсүп, кийин дүйнөнүн башка жерлерине тарашкан.  Токсон пайыз 
бири-бирибизге  окшош коомдук түзүлүш, үрп-адат жана каада-салттарыбыз 
бар. Ушундан улам биз үчүн орток диний түшүнүктөрдү калыптандыруу 
жана өздөштүрүү маанилүү. Мындан улам сабактын структурасы бизге 
төмөнкүлөрдү камтыйт: аяттарды жакшы түшүнүү маанилүү, мисалы, 
араб жана түрк коомунун коомунун социологиялык түзүлүшүн, алардын 
ортосундагы айырмачылыктарды билүү; бул түшүнүктөрдү биздин 
коомдун социологиялык жана психологиялык  өзгөчөлүгүнө, тарыхына, 
үрп-адатына жана каада-салттарына жараша кабыл алуу, чечмелөө жана 
сунуштоо”. 
“Факультетибиздин учур үчүн мааниси...”
“Биз радикализм деп атаган диний агымдар, башкача айтканда, туура 
эмес диний агымдар динди толугу менен изилдей албагандыктан келип 
чыккан. Айталы, бир аятты алып, ал жерден бир сөздүн түз маанисин карап 
жатабыз дейлик. Мисалы, “калем” сөзүнүн ичине дүйнөдө канча калем 
болсо, ошонун баары кирет. Биз аны калем сап деп бир сөздүн маанисинде 
эле чектеп койбошубуз керек. Ал жерде калем саптын ар башка түрлөрү 
дагы бар. Курандын аяттары дагы ушул сыяктуу. Курандын тили болгон – 
араб тили, өтө бай тилдердин бири. Араб тилиндеги сөздөрдүн ар кандай 
маанилери бар. 
Чындыгында, бардык диндердин негизги максаты – адамгерчиликтин 
чегинен чыккан коомду кайрадан ошол чийинге кайтаруу. Ушундан 
улам радикалдуу кыймылдарга каршы диний сабактарды араб тилинде 
окуткандыгыбыз Курандагы хадистерди жана Курандын ичиндеги бардык 
негизги темаларды туура үйрөнүүгө кепилдик берет. 1-курстан  акыркы 
курска чейин араб тили, Куран жана тафсир окутулат. Алар башынан 
аягына  чейин жатталат. Чындыгында Пайгамбарыбыздын Хадистери дал 
өзүнөн бери айтылып келе жатканбы  же ар кандай ресурстар аркылуу 

келген  хадистерби? Биз буларды илимий негизге таянып окутабыз. 
Айтайын дегеним, мисалы фикх, калам толугу менен изилденген жана 
ошонун негизинде окутулат. Дин таануу, философия, логика, дин тарыхы, 
педагогика, диний билим берүү сыяктуу сабактар менен психология, 
социология, дин социологиясы, дин психологиясы сыяктуу сабактар 
аркылуу жалпы диний билим берилет. Тарыхтагы жана учурдагы тафсир 
усулдарынын жол-жоболорун жана ыкмаларын үйрөнүшөт. Аларды 
изилдөө менен коомубуз эч кандай зыян тартпайт, тескерисинче 
пайда табат. Бүгүнкү күндө терс диний агымдар менен күрөшүүнүн эки 
маанилүү бутагы бар. Биринчиден, диндин, Курандын жана сүннөттүн 
(Пайгамбарыбыздын сөздөрү жана иштери) негизги түшүнүктөрүн туура, 
так жана анык түшүнүү. Экинчиден, бул диндин негизги түшүнүктөрүн 
туура чечмелөө керек”.
“Биздин окуу кызматкерлерибиз жана инфраструктурабыз толук 
камсыздалган”
“Учурда факультетибиздин имаратында окуу процессин тиешелүү 
деңгээлде жүргүзүү үчүн бардык шарттар бар: 2 лекция залы, 6 аудитория 
жана окутуучулар үчүн 16 кабинет. Имаратыбызда студенттерибиз үчүн 
үстү жабык кышкы бакчабыз жана китепканабыз орун алган. Факультетте 
тажрыйбалуу, ийгиликтүү окутуучулар: 4 профессор, 2 доцент, 2 
доценттин милдетин аткаруучу, 3 ага окутуучу, ассистенттер жана илимий 
кызматкерлер бар. Кыскасы, окутуучулук-профессорлук курамыбыз жана 
инфраструктурабыз толугу менен талапка жооп берет”.  
“Теология факультетинин жетишкендиктери”
“Бизде куранды жатка билген хафыз тобубуз бар. Рамазан айында 
алар кезектешип таравих намазын окушат. Алар Кыргызстандын эң 
алыскы аймактарына чейин барып турушат. Андан тышкары, бизде 
магистратура жана докторантура бар. Алар теология боюнча билимин 
андан ары тереңдетип окуп, илим жакташат. Учурда магистратура 
жана докторантурада 35 бүтүрүүчүбүз окуусун улантышууда. Алардын 
ичинен 22си магистратураны бүтүрүштү. Докторантура программабыз 
жаңы ачылгандыктан, бир гана  бүтүрүүчүбүз болду. Бир факультеттин 
эң чоң жетишкендиктердин бири – илимге багы алган адистерди 
даярдоого умтулат. Биз азыр мунун үстүнөн иштеп жатабыз. Окутуучулук-
профессорлук курамыбыз эл аралык квалификациялуу макалаларын эл 
аралык журналдарга жарыялап келишет. Ал басылмаларды Европанын 
окумуштуулары да окушат. Аны менен катар дин таануу боюнча илимий 
журналдарда макалаларыбыз жарык көрүп турат. Мындан тышкары 
биз  Кыргызстандагы студенттерге жардам болсун деп окуу китептерин 
кыргыз тилине котордук. Теология факультетинин 12 окуу китеби кыргыз 

тилине которулуп, басылып чыкты. Буга чейин 10 конференция, 2 
панелдик талкуу,  6 академиялык семинар өткөрүүгө жетиштик. Бул иш-
чаралар бардык факультеттердин студенттери, окутуучулары жана дин 
кызматкерлери үчүн ачык. Кыргызстандын бардык дин кызматкерлерине 
да бир айлык семинар өткөрдүк. Мындан тышкары студенттерибиз Ыйык 
Куранды үйрөнүүнү каалаган башка бөлүмдөрдүн студенттери үчүн 
акысыз курстарды да беришет. Факультетибиздин практикалык мечити 
болгон Абдулкерим Сатук Буура хан мечити эл үчүн ачылган өзгөчө 
маанилүү жай болуп саналат. Мечитте намаз жана Ыйык Куран окулат. 
Жадакалса элдер дагы мечиттеги мугалимдердин бөлмөлөрүнө келип, 
каалаган суроолоруна жооп ала алышат. Биздин мечит реабилитациялык 
бир борбор катары иштейт. Адамдар ар кандай маселелерди чечүү үчүн 
маалымат таба алышат”. 
“Рамазан айындагы иш-чаралар”
“Рамазан айынын башында студенттер үчүн Рамазан жөнүндө талкуу 
өткөрдүк. Айрыкча, биздин эң маанилүү ишибиз – таравих намазы. 
Мечиттеги ишибиз тууралуу айта турган болсок, таравих намаздары 
окулат, Куран окулат. Куранды башынан аягына чейин жатка билген хафыз 
студенттерибиз  да ошол жерде практика өтүшөт. Ал жерден намаз окушат 
жана бул алар үчүн кийинки ишине олуттуу даярдык болот. Айрыкча, биздин 
аял тарбиячылар мечиттин төмөнкү кабатынын кире бериш бөлмөсүндө 
саат 15:00дөн 17:00гө чейин баяндарды окушат. Орозо убагында “Манас” 
телеканалында мугалимдерибиздин 30 күндүк ифтар саатында 20-
30 мүнөттүк коомдук талкуулары болуп турат. Ошондой эле бул мечит 
диний кеңеш берүү борбору десек дагы болот. Окутуучуларыбыз кээде 
мечитке келгендердин суроолоруна жооп берип, алар менен сүйлөшүп, 
факультетке убакыт бөлө албай калышат. Ошондой эле бизде ифтар 
программалары бар, студенттерибиз жардам баштыгын таратышат. Алар 
бир катар кайрымдуулук уюмдарына катышып келишет. Учурда теология 
факультетинин окутуучулары дагы Рамазан айынын жардам баштыктарын 
даярдап, таратып жатабыз. Рамазан жардам баштыктарын өзүбүздүн 
студенттерге, алардын үй-бүлөлөрүнө жана жардамга муктаж тааныш 
үй-бүлөлөргө таратабыз. Муну менен катар студенттик клубдарыбыз 
байма-бай балдар үйүнө барып турушат. Белектерди берип, балдар менен 
баарлашып, алардын көңүлдөрүн ачууга аракет кылып келишет”.
“Аймактардагы теология факультеттери менен кызматташабыз”
“Биз  Казакстан, Өзбекстан жана Кыргызстандын аймактарындагы теология 
факультеттеринин өкүлдөрү менен жылына бир жолу жыйын өткөрүп 
турабыз. Анда региондогу теология факультеттеринин көйгөйлөрүн 
аныктоо жана бул көйгөйлөрдү чечүү жолдорун талкуулайбыз. Мындай 
жолугушууларда бири-бирибиз менен жакындан таанышууга мүмкүнчүлүк 
ачылат. Жыл сайын Кыргызстан боюнча бир университеттин теология 
факультетине окутуучуларды, студенттерди чогултабыз. Өткөн жылы 
бул жолугушуу биздин университетте өткөрүлгөн, бул жылы Ошто өтөт. 
Мындан тышкары, студенттерге дагы  тажрыйба топтоо үчүн семинар өтүү 
мүмкүнчүлүгү түзүлөт. Теология факультеттеринин ортосунда спорттук иш-
чаралар жана мелдештер өткөрүлүп турат. Бул мелдештерде ийгиликтүү 
болгон студенттерге сыйлыктар тапшырылат. Мелдештер бир нече күнгө 
созулат. Бул студенттер үчүн бир аянтчада баарлашууга, таанышууга 
жакшы мүмкүнчүлүк”. 
“Биздин факультетке талап өтө чоң”
“Бизде олуттуу сынак системасы бар. Ал аркылуу студенттерди кабыл 
алабыз. Биздин факультетке болгон талап квотадан үч-төрт эсе көп. 
Теология факультетибиздин студенти болуу үчүн, ар бир мамлекетте 
өзүнүн шарттарына ылайык бир катар талаптар каралат. Мисалы, Түркияда 
Имам Хатип атындагы орто мектептери бар. Анын сабактары дал теология 
факультетинин сабактарындай эле. Бирок алар Куран Каримди башталгыч 
деңгээлде үйрөнүшөт. Алар ошол жерде араб тилин үйрөнүп, андан кийин 
факультетке келип, тилди андан ары өнүктүрүүгө мүмкүнчүлүк алышат. 
Маселен, бизге келген студенттер Ыйык Куранды айлана-чөйрөсүнөн, 
медреселерден, курстардан үйрөнүп келишет эмеспи. Ошого кошумча 
араб тилин дагы бир аз үйрөнүп келишсе көптүк кылбайт. Муну менен 
катар, ислам дини, бул коомдогу ислам дининин түзүлүшү, эмне үчүн 
мусулман коомдорунда азыркы учурда экономикалык көйгөйлөр, ички 
карама-каршылыктар бар деген сыяктуу суроолорго орто мектепте 
окуп жүргөндө эле ойлоно турган окуучу болсо кыйла жеңил болот. 
Бирок бул, албетте, алдын ала окуп даярдык көрүп жүргөн адамдан көз 
каранды. Айтайын дегеним, мурун булар боюнча маалыматы болбогон 
бала бул жерге келгенде бир аз кыйналат, бирок окуу процессинде муну 
өздөштүрүүгө жетишип алат”. 
“Студенттерибиз мечит, медресе жана мектептерде практикадан 
өтүшөт”
“Эң биринчи эле биздин практика өтөй турган жерибиз бул – мечитибиз. 
Ал жерден студенттер тизме аркылуу намаз жана хутба окушат. Бул дагы өз 
кезегинде, студенттер үчүн кесипке даярдануу жагынан маанилүү практика 
мүмкүнчүлүгү болуп саналат. Мындан тышкары, студенттер практикадан 
өтө турган диний окуу жайлары бар. Аларга расмий келишим менен 
бара алышат. Ошондой эле орто мектептерге, башталгыч мектептерге 

барып, стажировкадан өтүшөт. Мындан тышкары, мечиттерде, Куран 
курстарында жана медреселерде практикадан өтүү мүмкүнчүлүгү 
каралган. Студенттер жана окутуучулардын алмашуу программалары бар. 
Ал программанын алкагында окутуучуларыбыз да башка өлкөлөргө барып 
тажрыйба алмашып келип турушат. Студенттерибиз башка өлкөлөрдөгү 
теология факультеттеринде бир семестр, эки семестр окуп келишет. Алсак, 
Түркияга жана Европага көп барышат. “Эрасмус” долбоорунун алкагында 
Франциядагы Сорбонна университетинде бир семестрге барып окуп 
келүүгө болот. Мисалы, Англияга, Голландияга, Чехияга, Польшага 
баргандар бар. Даярдыгы мыкты, изденген студент бул мүмкүнчүлүктөрдүн 
баарын пайдалана алат. Албетте, чет өлкөлөргө 1 же 2 семестрге барып 
окуш үчүн чет тилин бир аз билүү талап кылынат. Ошондой эле Түркияга 
жыл сайын жөнөтүп турабыз, бул алар үчүн илимий жактан, үйрөнүү 
жагынан да олуттуу тажрыйба болот”. 
“Бүтүрүүчүлөрүбүздүн иш чөйрөсү абдан кенен”
“Учурда факультетибиз 290 бүтүрүүчүсүн уядан учурду. Жыл сайын орто 
эсеп менен 20-40 студент бүтүрүп чыгат. Алар ар кандай тармактарда 
иштөөгө мүмкүнчүлүк алышат. Бирок, бул жердеги жумуш орундарынын 
саны биздин бүтүрүүчүлөргө толук дал келеби же жокпу, так айта албайм. 
Мисалы, орто мектепте адеп сабагы жана диндердин тарыхы боюнча 
сабактар бар. Алар биздин студенттер тарабынан окутулушу керек, 
бирок бул маселе боюнча расмий мекемелер менен толук макулдашуу 
азырынча ишке ашырыла элек. Бүтүрүүчүлөрүбүз Кыргызстандагы ар 
кандай мечиттерде, курстарда, диний мекемелерде иштеп жатышат. 
Мисалы, Имам Сарахси мечитинде имам, башкы имам болгондор бар, 
жардамчылар, элге кам көргөндөр, диний маселелер боюнча кеңеш 
бергендердин арасында да биздин бүтүрүүчүлөрүбүз көп. Абдулкерим 
Сатук Буура Хан мечитибизде деле азыркы учурда бардык шакирттерибиз 
жана окутуучуларыбыз намаз окуп, Куран окушат”. 
“Илимий ишмердүүлүгүбүздү тынымсыз улантабыз” 
Салтка айланган “Үй-бүлө жана баалуулуктар” симпозиумун бул жылы дагы 
өткөрөбүз. Уюштуруучулук иштери азыр жүрүп жатат. Ханафи-Матуриди 
деп аталган агым  бар. Имам Матуриди бул чөлкөмдөн болот. Теги 
түрк Имам Азам Абу Ханифа бар. Алардын диний түшүнүгү биздин түрк 
коомунда кылымдар бою жашап келген. Буларды таанытуу үчүн, биз эл 
аралык семинар, симпозиум өткөрүүнү пландап жатабыз. Кыргызстанда 
жашаган, көзү өткөн илимпоздорду таанытууга багытталган “Кыргыз 
аалымдары” долбоорубуз да бар. Биз аларды симпозиумдар аркылуу да, 
алар тууралуу китептер аркылуу да жайылтуу иш-аракеттерин жүргүзүүнү 
көздөп жатабыз”.

“Манас” университети Кыргызстан 
менен Түркиянын боордоштук 
жана достук мамилелерине өзүнүн 
татыктуу салымын кошуп жатат”

МАЕКТЕШКЕНДЕР: ЖАКШЫЛЫК ЗАМИРБЕКОВ, ЭСЕНБОЛ НУРБЕК УУЛУ, КОТОРГОН: МУХИТТИН ГҮМҮШ

- Бактыгүл Рысбаевна, “Манас” университетинин коллективине кош 
келипсиз. Биздин окуу жайын куруу идеясы сиз Кыргызстандын 
Түркиядагы элчилигинде иштеп турган кезде ортого коюлуп, ишке 
ашкан экен. Кепти ошол учурдан баштагыбыз келип турат. Сиз күбө 
болгон алгачкы мезгилди бир аз эскерели.

“Манас” атындагы Кыргыз-Түрк университетин түзүү боюнча мурда 
ортого коюлган идеянын жүзөгө ашырыла баштаган 1995-жылы Кыргыз 
Республикасынын Түркиядагы Элчилигинин экономика, маданият жана илим-
билим тармагына жооптуу дипломатиялык кызмат ордуна дайындалган элем. 
Октябрь айында Измир шаарында өткөн Түрк элдеринин Курултайынын 
алкагында эки тараптуу расмий жолугушуулар болуп, башка маселелер менен 
бир катарда орток университет ачуу боюнча келишимге кол коюу чечими 
чыккан. Ошол замат тийиштүү келишимди даярдоо тапшырмасын алып, 
эки өлкөнүн тышкы иштер министрликтеринин адистери менен бирге ишке 
киришкенбиз. Бир нече күн ичинде келишимдин долбоору жазылып, эрежеге 
ылайык макулдашылган соң кол коюлган. Мына ошентип “Борбордук Азиянын 
“Гарварды” болуп калсын” деген изги ой, ак ниет Манас атындагы Кыргыз-Түрк 
университетин Кыргызстандын Бишкек шаарында ачуу жөнүндөгү келишим 
менен ишке аша турган болуп калган. Анын пикир аталары менен жерпайын 
койгон аалымдары - жаамы Түрк дүйнөсүнүн ошол маалдагы лидерлери, 
мамлекеттик ишмерлери жана интеллигенциянын белгилүү өкүлдөрү эле. 
Андыктан, ушул окуу жайынын тарыхый миссиясы, түзүлүш философиясы 
жана түпкү максаты улуу муундардын мурасы катары өзгөчө мааниге ээ болуп 
саналат. Азыр аталышы бир аз өзгөргөнүнө карабай, университет өзүнүн пайда 
болушуна түздөн түз жол башчылык кылган, эбегейсиз зор салымын кошкон 
залкар инсандардын асыл ою менен ишин улантып келатат, мындан ары да 
уланта берет деп ишенем. Өткөн 27 жылдын ичинде университет алдыга карай 
ишенимдүү кадамдар менен илгерилеп отуруп, мына эми дүйнөлүк рейтингдерге 

кирип, кеңири алкакта таанылып калды. Мындай чоң ийгиликтин артында 
опол тоодой эмгек жатат. Бул көптөгөн кишилердин чымырканган эмгегинин 
үзүрү катары жогору баага татыйт. Алардын баарына ыраазылык билдиргим 
келет. Алгач идеясын угуп, анын иш жүзүнө ашырылышына укуктук негизин 
түзгөн келишимдин бекилишине күбө болуп, анан мекенге кайтып келгенден 
кийин беш жыл бою сабак берген университеттин коллективине быйыл кайра 
келип кошулганыма бир чети кубанып турам. Алардын ийгилигине тилектеш, 
шериктеш болуу өтө жооптуу, ары сыймыктуу милдет деп ойлойм.

- “Манас” университетинин башка окуу жайлардан айырмалаган 
өзгөчөлүктөрү тууралуу эмне дейт элеңиз? 

Биринчиден, университет эки боордош өлкөнүн билим берүү тармагында 
орток иш алып баруунун үлгүсүн көрсөтө алат. Кыргызстан менен Түркиянын 
өкмөттөрүнүн арасындагы келишим менен түзүлгөн мамлекеттик окуу 
жайы болуп саналат. Укуктук жактан Кыргыз Республикасынын мамлекеттик 
каттоосунан өткөн юридикалык жак катары иштейт. Аталган келишимге ылайык 
материалдык-техникалык жана окутуу-усулдук базасы биргелеше түзүлөт, 
илимий өз алдынчалыгы камсыз кылынат. Экинчиден, билимдин сапаты 
алда канча жогору турат. Мунун далили кулакка тааныш QS рейтингинин 
академиялык чөйрөлөрдөгү аброю жана жумуш берүүчүлөрдүн берген баасы 
боюнча 801-орунга чыкканы боло алат. Азыркыга чейин он бир миңден ашуун 
студент окуу жайын ийгиликтүү аяктап, дүйнөнүн  кыркка жакын өлкөсүндө 
эмгектенип жатышат. Алар Кыргызстан менен Түркиянын ичинде жана тышында 
“Манас” университетинин духун сактоо менен бирге “визит карточкасы” катары 
таанылып жүрөт. Үчүнчүдөн, университеттин бардык ишмердиги сапаттуу 
билим берүү, жогорку квалификациядагы кесип ээлерин даярдоо жана илимдин 
жетишкендиктерин практикалык иш менен айкалыштырууга багытталган. Бул 
азыркы учурдун талабы катары университеттин 3.0 моделине ылайык иштөө 
дегенди билдирет.  

- QS рейтингинде Манас университети топ-801 мыктыга кирип, 
эми келечекте мыкты 500дүн катарына кирүү максаты турат. Бул 
максаттарды ишке ашыруу үчүн кандай стратегиягада иш алып 
баруубуз керек?

Муну жогоруда белгилеп өттүк. Аталган категорияга кирген университтердин 
саны алда канча көп болгон себептүү атаандаштык курч мүнөзгө ээ болуп 
турат. Мына ошол көрсөткүчтү бекем коргоп алсак, андан ары илгерилөө үчүн 
бир аз жол ачылат. Алигече колдонула элек ички резервдерди таап чыгып, 
ишке киргизе алсак, жанагы 14 критерийдин калган 12синен да жогору баага 
жетишсек болот. Мындан тышкары университеттин 2026-жылга чейинки 
мезгил ичинде өнүгүүсүнүн стратегиясы бар. Алдыга коюлган максат анык, аны 
орундатуунун мүмкүнчүлүктөрү бар. Эми жапа тырмак чымырканып иштөө гана 
керек болот.

- Университетибиздин эл аралык кызматташууларына да токтоло 
кетсеңиз.

Кыргызстандын, Түркиянын, ал тургай башка бир топ чет өлкөлөрдүн таанымал 
жогорку окуу жайлары жана илимий-изилдөө борборлору менен кызматташуу 
боюнча 260ка жакын келишимге кол коюлуптур. Эми алардын негизги 
жоболорун ишке ашыруу милдети турат. Айрыкча студенттик алмашуулардын 
программалары чоң мааниге ээ болот. Анткени алар келечектеги адистер катары 
студенттердин дүйнөтаанымын кеңейтип, башкалар менен пикир, тажрыйба 
алмашуу мүмкүнчүлүгүн түзгөн аянтча болуп берет. Башка өлкөлөрдөн келип 
билим алып жаткан студенттер бар. Түркиядан, Казакстандан, Өзбекстандан, 
Түркмөнстандан жана Монголиядан келген жаш улан-кыздардын билим алып 
жатканы университеттин кеңири таанылып, кызыктырып жатканынан да кабар 
берет эмеспи. Мунун өзү “Манас” университетинин негизги миссиясынын ишке 
ашып жатканын көрсөтөт. Ал эми өзүнүн тармагындагы күчтүү окутуучулар менен 
профессорлордун келип эмгектенип жатканы өзгөчө жакшы мүмкүнчүлүктөрдү 
берет. Маданияттын, илим менен билимдин көп түрдүүлүгү, жанаша өнүгүп, бири 
биринен таасирленип, байышы өзүнчө бир артыкчылык жана жакшы саамалык 
болот. Мына ушулардын негизинде “Манас” университети Кыргызстан менен 
Түркиянын ортосундагы билим берүү, илимди өнүктүрүү жана адам факторун 
күчөтүү багытындагы эң ири долбоор катары бааланат. Замандын талаптарына 
жараша улам барган сайын өсүп-өнүгүү аркылуу университеттин эң алдыңкы 
4.0 моделине жетишүү жана тектеш, боордош элдердин ынтымагына салым 
кошуу мумкүн көрүнөт.    

- Эл ичинде “аалым болуш оңой, адам болуш кыйын” деген накыл 
кеп бар эмеспи? Окуу жайларда бүгүнкү күндө билим берүү менен 
бирге инсандык өнүгүү жагы, адамдык сапаттарын өөрчүтүү, б.а., 
таалим-тарбия маселеси да оручундуу маселе.  Бул боюнча азыркы 
маалымат заманында жогорку окуу жайы кандай иш алып барышы 
керек деп ойлойсуз?  

Азыркы маалда коомдук өнүгүүнүн өлчөм-ченемдери, баалуулуктары жана 
талаптары барган сайын өтө тездик менен өзгөрүп баратканы маалым. Бир чети 
жалпы адамзаттын кайсы бир багытта бирдей илгерилеп жатканы байкалат. Улам 
барган сайын жаңы өнүмдөрдү берип жаткан технологияларды коштой келген 
жашоо-тиричиликтин жаңы шарттары өзүнүн мазмуну, сапаты жана темпи 
боюнча баарыбызды алдына салып камчылап бараткандай сезилет. Мындай 
жагдайда убакыт менен жарышуу, жакшы билим алуу, кесип ээси болуу, сапаттуу 
жашоо, алдыңкы сапта болуу, бийиктиктерди багынтуу сыяктуу аруу тилектер 
ар ким үчүн бирдей мааниге ээ болуп калбадыбы. Эми булар мурдагыдай 
айрым гана ийгиликтүү кишилердин шыбагасына туура келген артыкчылык 
эмес. Андыктан кандай  болбосун, учурдун агымына туруштук берип, адам өзү 
канааттанып, сыймыктана тургандай жашоо оңой-олтоң иш эмес го. Замандын 
бардык мүмкүнчүлүктөрүн пайдаланып, ырахатын көрүү менен бир эле катарда 
адамдык жакшы сапаттарды кармап калуу бир гана университеттин эмес 
жалпы коомдун камкордугуна муктаж болот. Таалим-тарбия деле ата-эненин, 
үй-бүлөнүн, мектептин, окуу жайларынын, эмгек коллективдеринин гана эмес, 
ар бир инсандын өзүнүн милдети деп ойлойм. Анткени коомдун өндүргүч 
күчтөрү менен маданиятынын өсүшүнө жараша материалдык керектөөлөрдүн 
улам барган сайын артып өйдөлөшү (экономиканын мыйзамдарынын бири) 
кишинин өзүнүн дараметин жана жөндөмдүүлүктөрүн ачып, туура колдонуу 
менен руханий керектөөлөрүн канааттандыруусун талап кылат. Башкача 
айтканда, өзүн өзү таануу, тарбиялоо, коомдон ордун табуу, элдин керегине 
жароо, мекенди сүйүү, заманга ылайык жашоо - ар бирибиз үчүн өмүрдүн 
маңызы, негизги багыты эмеспи. Билим алуу, илимдин артынан түшүү деген 
адам баласынын эң башта өзүн өзү тереңирээк таанып, курчап турган айлана-
чөйрөнү өздөштүрүп, гармониялуу (ынак) жашоого үйрөнүүсү болот. Анын өзү 
да, коом да, табият да өзгөрүп турган себептүү илим-билим жана таалим-тарбия 
алып-берүү иши өмүр бою үзгүлтүксүз уланып, жаңыланып, өркүндөтүлүп турууга 
тийиш. Муну тарыхтан жана учурдун ыргагынан (ритминен) көрө алабыз. 

- Бактыгүл эже, сиздин котормочулук өнөрүңүзгө токтолбой кое 
албайбыз. Сиздин бир канча атактуу эмгектерди башка тилдерден 
кыргыз тилине, о.э., кыргыз китептерин түрк тилине которгонуңузду 
билебиз. Алардын ичинде Ататүрктүн “Нутук”, б.а, улуу жол 
башчынын элине сүйлөгөн атактуу сөзүн да которгонсуз. Дасыккан 
дипломат, экономика илимдери боюнча окумуштуу кандайча 
котормо иши менен алек болуп калды? 

Котормочулук өнөрүнө он жашымдан баштап кызыгуум ойгонгон десем болот. 
Буга жашаган аймагыбыз, көп улуттуу мамлекетибиз себеп болду. Алгачкы 
тажрыйбаларым шартка байланыштуу болду. Эки адам бири-бирин түшүнбөй 
турса, ортодо тилмеч болуп берчүмүн. Анан чет тилдериндеги китептерге 
болгон кызыгуум түрткү болду. Ар бир китептин артында бир адам, бир тагдыр 
турат. Алар менен сүйлөшүп, ичине кирип чыккандай болосуң. Алардын ордуна 
өзүңдү коёсуң. Аалам, дүйнө бири-бирине жакын экенин, адам баласы тили 
бөлөк болсо дагы, ички дүйнөсү аркылуу окшош экенин түшүнөсүң. Мунун өзү 
дүйнөгө болгон көз карашты кеңейтет. Тил үйрөнүүдө котормонун ролу абдан 
чоң. Ал эми силер айткан китептерди которуп калганым ишиме байланыштуу 
болду. Эң башында “Манас” эпосу боюнча илимий конференцияга байланыштуу 
жүз барактан турган китепти түрк тилине котордум. Андан кийин 700 барактан 
турган эки томдук “Нутукту” бир том кылып которуп иштеп чыктым. Аталган 
эмгек Түркия Республикасынын куруучусу жана туңгуч президенти Мустафа 
Кемал Ататүрктүн парламентте 7 күн бою тынбай жасаган докладын камтыйт. 
Аны 2 жыл аралыгында бүтүрдүм. Тарых жана тил багытындагы окумуштуу 
профессорлор окуп чыгышты. Текшерилип, рецензия алынып басылып 
чыкканга чейин дагы 2 жыл өттү. Ошентип, улуу жол башчы Ататүрктүн атактуу 
сөзүнөн турган “Нутук” китебинин кыргыз тилинде жарыкка чыгышы 2001-жылы 
Кыргызстан менен Түркиянын ортосундагы дипломатиялык мамилелердин 10 
жылдыгына туш келди. Аны өлкө башчыбыз Түркиянын президентине белек 
кылып берди. Китепти которуп калышымдын бирден бир себеби, андагы 
негизги маани – улуттук мамлекеттин кандай түзүлүп, кантип түптөлөрүнө, анын 
тарыхый сабактарына кызыгуум болду. Себеби, китепти которууга белсенген 
кезимде биз дагы жаңы мамлекет куруп жаткан элек. 

Мамлекеттүүлүк маселесине тиешелүү котормолорумдун арасында Кытай 
Эл Республикасынын Төрагасы Си Цзиньпиндин “Мамлекеттик башкаруу 
жөнүндө”деген китеби бар. Анда коңшу мамлекеттин башчысынын тандалган 
макалалары, дилмаектери, эл аралык аренада жана өлкөнүн элинин алдында 
чыгып сүйлөгөн сөздөрү камтылган. Аны англис тилинен котордум. Менин 
жупуну эмгегим жогору бааланып, Кытайдын китеп боюнча мамлекеттик 
атайын сыйлыгына татыктуу болдум. Китепти расмий таанытуу аземи Кытай 
Элдик Республикасынын Төрагасы Си Цзиньпиндин Кыргызстанга алгачкы 
мамлекеттик иш сапарынын алкагында өттү. Бул жыйнакта глобализациянын 
шарттарында улуттук мамлекетти жана анын суверенитетин (эгемендигин) 
кантип сактап калуунун тегерегинде баалуу ойлор айтылат. Эл аралык 
мамилелердин ушул мезгилге чейин калыптанып, иштеп жаткан системасы 
замандын талаптарына ылайык өзгөрүлүшү боюнча ар түрдүү талкуулар жүрүп 
жаткан маалда дүйнөнүн эң ири мамлекетинин өнүгүү процессин таанып 
билүүгө салым кошот деген ойдомун. Азыр котормону кытай таануу тармагында 
окугандар, иштегендер арасында колдонгондор арбын. Китеп окурмандардын 
сынынан өтүп, жогору баасын алып жатат. 

Биздин элдин мамлекеттүүлүк тажрыйбасы көөнө тарыхка барып такалат эмеспи. 
Ырас, ортодо  кандайдыр бир себептер менен үзгүлтүккө учураган мезгилдер 
болгон. Андыктан кайрадан жаңы шартта мамлекет куруп атканыбызда 
башкалардын тажрыйбаларын көрүп, аларды тааныйлы деген максат бар эле 
да. Жогорудагы эки чоң эмгектен тышкары, дүйнөгө белгилүү британиялык 
саясатчы, мамлекеттик ишмер жана Нобель сыйлыгынын лауреаты Уинстон 
Черчиллдин эң мыкты деп тандалган сөздөрүн да кыргызчага котордум. 
Ошондой эле көркөм чыгармадан Касымаалы Баялиновдун “Ажар” повестин 
түрк тилине котордум. Ал арада “Түрк дүйнөсүнө сиңирген эмгеги үчүн” деген 
эл аралык абройлуу сыйлыкка эки жолу ылайык көрүлдүм. Которулуп, басмадан 
жарык көргөн 9 китептин баары менин кыргыз тилинин жана коомдук-саясий 
түшүнүктөр менен терминдердин байып, өнүгүшүнө кошкон салымым болуп 
эсептелет. Котормочулук жана илимий изилдөөлөр – менин эмгек жолумдагы 
негизги ишмердүүлүгүмө жараша тышкы саясатты талдоо, пландоо, жүзөгө 
ашыруу боюнча милдеттеримдин жанында ар дайым кошо жүргөн сүймөнчүк 
иштерим эле.

Маегибиздин акырында “Манас” университетинин жалпы 
коллективине каалоо-тилегиңизге орун берели дейбиз. 

Асыл ой, аруу тилек менен ортого коюлган университет ачуу идеясына эң 
башынан бери күбө болуп, түптөлүшүнө алыма жараша салым кошкон окуу 
жайына бир нече жылдан кийин жетекчи болуп келгеним үчүн мага ишеним 
көрсөткөн Кыргыз Республикасынын жетекчилигине, өкмөтүнө, тышкы иштер 
жана билим берүү министирликтерине терең ыраазычылык билдирем. Кыргыз 
тарабынын сунушуна макулдугун тез арада берген Түрк тарабына чоң рахмат. 
Мени жылуу кабыл алган университеттин урматтуу Ректору Алпаслан Жейлан 
баштаган жалпы коллективине дагы бир ирет ыраазылык айтам. Студенттик 
шаарчанын ар тарабында кезиге калганда сыпайы мамилесин көрсөткөн 
инсандардын баарына рахмат. Буерде өкүм сүргөн жылуу, жумшак, инсаний 
жана чыгармачыл атмосфера ийгиликтердин айныгыс шарты болот деп 
ойлойм. Өз ара сый-урмат менен көтөрүмдүүлүк (толеранттуулук) баарыбыздын 
жакшы иштеп, үзүрүн көрүүгө өбөлгө түзөрүнө ишенем. Жанаша жашап, иштеп, 
өз ара кызматташып жаткан окутуучулар, студенттер жана кызматкерлер 
биригип өрнөктүү натыйжага жетише алабыз. Ылайым аруу тилектер ишке 
ашсын. Жаштарыбыз заман менен тең жарышып, дайыма алдыда жүрүшсүн. 
“Манас” университети кыргыз-түрк мамилелеринин өнүгүшүнө жана жалпы 
түрк дүйнөсүнүн келечегине татыктуу салымын кошо берсин! “Манас” гезитине 
жана анын жаш кабарчылары силерге албан ийгиликтерди каалайм.

Белгилүү дипломат, экономика илимдеринин кандидаты Бактыгүл Каламбекова 2023-жылдын 2-мартынан тарта Кыргыз-Түрк 
“Манас” университетинин Биринчи проректорлук кызматын аткарууга киришти. Ал Кыргыз мамлекеттик университетинин 
экономика факультетин, Бүткүл Союздук Лениндик Коммунисттик Жаштар Союзунун алдындагы Комсомолдук Жогорку 
Мектебинин эл аралык мамилелер факультетин жана Москвадагы Жаштар институтунун аспирантурасын бүтүргөн. 30 
жылдан ашуун Тышкы иштер министрлигинин системасында дипломатиялык кызматтын дээрлик бардык баскычтарында 
кызмат өтөгөн. Көп жылдык үзурлүү эмгеги үчүн Кыргыз Республикасынын Толук жана Ыйгарым укуктуу Элчиси дипломатиялык 
эң жогорку наамын алган. Эне тили менен бирге орус, англис, түрк, француз тилдерин билген биринчи проректор Бактыгүл 
Рысбаевна Каламбекова менен университеттин кечээгиси, бүгүнкүсү жана келечеги тууралуу кенен маектештик.

